
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Qadrli otaxon va onaxonlar!
Muhtarama opa-singillar!
Aziz yoshlar!
Hurmatli yurtdoshlar!
Barchamizga yaxshi ma’lumki, keyingi yillarda 

muhtaram Prezidentimiz Shavkat Miromonovich 
Mirziyoyev rahbarligida mamlakatimizda inson 
qadrini ulug‘lash, uning huquq va manfaatlarini 
ta’minlash borasida ulkan ishlar amalga 
oshirilmoqda.

Davlatimiz rahbarining 8-yanvar — O‘zbekiston 
Respublikasi prokuratura organlari xodimlari 
kuni munosabati bilan yo‘llagan tabrigida soha 
xodimlari va faxriylarining shu yo‘ldagi xizmatlari 
munosib baholanib, oldimizda turgan muhim 
masalalar aniq ko‘rsatib berildi. Hech shubhasiz, biz 
bularning barchasini prokuratura organlari faoliyatiga 
berilayotgan yuksak e’tiborning yana bir amaliy 
ifodasi sifatida qabul qilamiz va ana shu ishonchni 
oqlash uchun bundan buyon ham bor kuch-
g‘ayratimiz, bilim va tajribamizni safarbar etamiz.

Aziz vatandoshlar!
Hozirgi vaqtda Prezidentimiz tomonidan qonunlar 

qog‘ozda emas, amalda qat’iy bajarilishi, islohotlar 
har bir xonadon, har bir mahallaga kirib borishi, 
yurtdoshlarimiz ularning amaliy samarasini kundalik 
hayotida doimo his qilishi zarurligiga muhim e’tibor 
qaratilmoqda. 

Albatta, ana shunday natijalarga erishishda 
prokuratura organlari xodimlari alohida jonbozlik 
ko‘rsatib, barcha soha va tarmoqlarda qonuniylikni 
ta’minlashda o‘rnak va namuna bo‘lishlari juda 
muhimdir. 

Biz buni chuqur anglagan holda o‘z ishimizni 
yangicha asosda tashkil etish bo‘yicha zarur chora-
tadbirlarni aniq belgilab oldik. 

Avvalo, xalqimizga yanada yaqin bo‘lib 
mamlakatimizda qonun va adolat ustuvorligini, 

t inchl ik va osoyishtal ikni mustahkamlash 
faoliyatimizning asosiy mezoni bo‘ladi. 

Ayniqsa, joylarda ahol in i  q iynayotgan 
muammolarni aniqlash va ularni tezkorlik bilan 
bartaraf etish, muhtoj oilalarni qo‘llab-quvvatlash, 
ularni kambag‘all ikdan chiqarish bo‘yicha 
belgilangan vazifalar ijrosi prokuratura organlarining 
doimiy e’tiborida bo‘lib qoladi.

Mahallalar darajasiga tushib yuzaga kelayotgan 
muammolarni mahalla ahli bilan bamaslahat va 
birgalikda hal qilamiz. 

Ayniqsa, barchamizning kundalik hayotimizda 
muhim o‘rin tutadigan ta’lim, tibbiyot va 
kommunal xizmat sohalaridagi o‘z yechimini 
topmagan masalalarning sabablarini aniqlab, ularni 
alohida yondashuv asosida hal etish bo‘yicha 
qat’iy nazorat o‘rnatiladi.

Aholi bandligi, yangi ish o‘rinlarini yaratishga 
qaratilgan dasturlar ijrosini ta’minlash, ekologik 
muhitni, tabiiy boyliklar va madaniy merosimizni 
asrab-avaylash borasidagi ishlarimiz jadal davom 
ettiriladi.

Yoshlar va biznesni qo‘llab-quvvatlash 
yilida jismoniy va ma’naviy yetuk yosh avlodni 
tarbiyalash, uning huquq va manfaatlarini himoya 
qilish, navqiron o‘g‘il-qizlarimiz ilgari surayotgan 
tashabbuslarni ro‘yobga chiqarishga alohida e’tibor 
qaratamiz.

Aholi, ayniqsa, yoshlarimizning huquqiy 
ongi va madaniyatini yuksaltirish, yangilangan 
Konstitutsiyamiz va qonunlarimizga hurmat va 
e’tibor tuyg‘usini yanada kuchaytirish, har bir 
yurtdoshimizning ularga qat’iy amal qilib yashashini 
ta’minlash bo‘yicha targ‘ibot va tashviqot ishlarini 
sifat jihatdan yangi bosqichga olib chiqamiz. 

Mamlakatimizda qulay biznes muhitini yaratish, 
tadbirkorlarga har tomonlama ko‘mak berish, 
ularning faoliyatiga noqonuniy aralashuvlar va 

byurokratik to‘siqlarni bartaraf etishga qaratilgan 
ishlarni yanada kuchaytiramiz.

Hududlarni ijtimoiy-iqtisodiy rivojlantirishga doir 
dasturlar ijrosi alohida nazoratga olinib, budjet 
mablag‘larining maqsadli sarflanishini ta’minlash, 
talon-toroj qilinishining oldini olish borasidagi ishlar 
izchil davom ettiriladi.

Tegishli vazirlik va idoralar, keng jamoatchilik 
b i lan  hamkor l i kda  huquqbuzar l i k la r  va 
jinoyatchilikka qarshi kurashishga yanada 
katta ahamiyat beramiz. Bunda asosiy e’tiborni 
jinoyatning oqibatiga qarshi kurashishga emas, 
avvalo, uni keltirib chiqarayotgan omillar va 
sabablarga barham berishga qaratamiz.

Albatta, hayotimizda korrupsiya holatlari 
borligi barchamizni qattiq tashvishga soladi. 
Jamiyatimizda bu illatga qarshi murosasizlik 
muhitini shakllantirish va qat’iy kurash olib 
borish kelgusida ham prokuratura organlarining 
birinchi navbatdagi ishi bo‘lib qoladi. 

Bu borada davlat idoralarida korrupsiya 
holatlarining barvaqt oldini olishga alohida e’tibor 
qaratiladi. Buning uchun vazirlik va idoralarning 
ichki nazorat tuzilmalari ishi yanada kuchaytiriladi, 
soha va tarmoqlar faoliyatini raqamlashtirishga doir 
vazifalar ijrosi qat’iy nazoratga olinadi. 

Eng muhimi, bu yo‘nalishdagi har bir xabar va 
ma’lumotlar tezkorlik bilan o‘rganilib, keskin choralar 
ko‘rib boriladi. 

Korrupsiya bilan bog‘liq har bir jinoyatni o‘z 
vaqtida aniqlashda biz mahalla, yoshlar, xotin-qizlar 
va nuroniylar tashkilotlari faollariga, turli mehnat 
jamoalaridagi jonkuyar va vatanparvar insonlarga, 
ularning amaliy yordami va hamkorligiga tayanamiz. 

Biz hayotimizni jinoyatchilik va korrupsiyadan 
xoli qilishda katta bilim va tajribaga ega bo‘lgan 
prokuratura faxriylarining salohiyatidan ham keng 
foydalanamiz. 

Bu borada nodavlat tashkilotlari, ommaviy 
axborot vositalari va blogerlar bilan yaqin 
hamkorlikni kuchaytiramiz. 

Biz mamlakatimizda olib borilayotgan keng 
ko‘lamli islohotlar talabidan kelib chiqqan holda 
barcha darajadagi prokuratura organlari faoliyatini 
tanqidiy-tahliliy baholab, aniqlangan muammolarni 
tezkor hal etib borishni tizimli asosda yo‘lga 
qo‘yamiz. 

Bu jarayonda saflarimizda faqat va faqat halol 
va pok, jonajon O‘zbekistonimizga sadoqatli va 
fidoyi xodimlar ishlashiga birinchi darajali e’tibor 
qaratamiz.

“Yangi O‘zbekiston prokuraturasi xodimi” 
degan yuksak maqomga dog‘ tushiradigan nopok, 
zimmasidagi vazifa va vakolatlarni suiiste’mol 
qiladigan, fuqarolar bilan bepisand va qo‘pol 
muomalada bo‘ladigan, befarq va loqayd kimsalar 
oramizda bo‘lmasligi uchun eng keskin choralarni 
ko‘ramiz.

Prokuratura organlariga mamlakatimizdagi tarixiy 
o‘zgarishlarni chuqur anglaydigan, zamonaviy 
fikrlaydigan, bilimli, vatanparvar va izlanuvchan 
yosh kadrlarni xizmatga olish, barcha mutaxassis 
va xodimlarimizni chinakam qonun va Vatan 
himoyachisi etib tarbiyalashga ustuvor ahamiyat 
beramiz.

Oldimizda turgan vazifalar ijrosi prokuratura 
organlari faoliyatini raqamlashtirish, ushbu tizimga 
zamonaviy ilm-fan va amaliyot yutuqlarini keng 
joriy etish, xodimlarning bilim darajasini oshirish 
bilan bog‘liq. Shu bois bu borada ham katta ishlarni 
amalga oshiramiz. 

Ana shu g‘oyat muhim va dolzarb vazifalarni 
samarali amalga oshirish va sohadagi ishlarni 
yangi bosqichga olib chiqishda Bosh prokuror 
sifatida men butun mas’uliyat va javobgarlikni 
o‘z zimmamga olaman.

Ishonchim komil, o‘z hayotini qonun va 
adolatni ta’minlashdek g‘oyat oliyjanob ishga 
bag‘ishlagan har bir prokuratura xodimi bugungi 
kunda zimmasidagi vazifani yuksak mas’uliyat va 
vatanparvarlik tuyg‘usi bilan ado etishni o‘zi uchun 
ulkan sharaf deb biladi. 

Biz ana shunday fidokorona mehnatimiz bilan 
Yangi O‘zbekistonni — har bir yurtdoshimiz erkin 
va farovon yashaydigan davlatni barpo etishga 
munosib hissa qo‘shamiz.

Qadrli yurtdoshlar!
Prokuratura idoralari “Qonun — ustuvor, 

jinoyatga jazo muqarrar” degan ezgu tamoyil 
asosida mamlakatimizda barcha soha va 
tarmoqlarda qonuniylikni ta’minlashda, birinchi 
navbatda, xalqimizning qo‘llab-quvvatlashiga 
tayanadi. 

Xalq va davlat manfaatlarini birinchi o‘ringa 
qo‘yib, inson huquq va erkinliklarini oliy qadriyat 
sifatida ta’minlab, prokuratura organlarini chinakam 
xalqchil tuzilmaga aylantirish — bizning asosiy 
maqsadimiz.

Yurtimizdagi barcha qonun posbonlari, 
nuroniy otaxon va onaxonlarimiz, mehribon opa-
singillarimiz, turli soha va tarmoqlarda mehnat 
qilayotgan fidoyi ishchi va xizmatchilar, mohir 
tadbirkorlar, mirishkor dehqon va fermerlar, 
navqiron yoshlarimiz, ijodkor ziyolilarimiz, butun 
xalqimiz bilan birgalikda ish olib borib, ana shunday 
ezgu maqsadlarimizga albatta erishamiz, deb 
ishonaman.

Aziz yurtdoshlar, keling, barchamiz shu yo‘lda 
muhtaram Prezidentimizga kamarbasta bo‘lib, 
qonun ustuvor, adolat hukmron bo‘lgan jamiyatni 
birgalikda barpo etaylik!

Nig‘matilla YO‘LDOSHEV,
O‘zbekiston Respublikasi Bosh prokurori.

O‘ZBEKISTON RESPUBLIKASI BOSH PROKURORINING MAMLAKATIMIZ AHOLISIGA
MUROJAATI

Tadbirkorl ikni r ivoj lantir ish 
davlatimiz iqtisodiy siyosatining 
ustuvor yo‘nalishi. Biznes uchun 
sharoi t lar  izchi l  yaxshi lanib 
bormoqda. Yoshlar va biznesni 
q o ‘ l l a b - q u v v a t l a s h  y i l i d a 
tadbirkorlarga yanada qulayliklar 
yaratiladi. Bu 5 mill ion aholi 
bandligini ta’minlashda juda muhim 
o‘rin tutadi. Ushbu maqsadlar 
uchun 83 trillion so‘m va 275 million 
dollar kredit hamda subsidiyalar 
yo‘naltirilishi ko‘zda tutilgan.

Reyting joriy etilishi tadbirkorlar 
faoliyati uchun o‘ziga xos rag‘bat 
bo‘ladi. Buning ahamiyati haqida davlat 
rahbarining tadbirkorlar bilan ochiq 
muloqotida aytilgan edi. Shundan 
so‘ng mazkur reytingning mezonlari va 
tartib-tamoyillari ishlab chiqildi.

Unga ko‘ra tadbirkorlar faoliyat 
davri, rentabellik darajasi, to‘lov 
intizomi, aholi bandligidagi o‘rni va 
ish haqi kabi 23 ta mezon asosida 
4 ta toifaga ajratiladi. Bu soliq, 
adliya va sud organlari ma’lumotlari 
asosida shakllanadi. Har bir 
tadbirkor o‘z o‘rni va bahosini real 
vaqtda bilib borishi mumkin bo‘ladi.

Reytingi yuqori tadbirkorlar 
uchun barcha soliq tekshiruvlari 
bekor bo‘ladi, qo‘shilgan qiymat 
solig‘i summasi bir kunda va 

M a m l a k a t i m i z n i n g  o ‘ s i b 
borayotgan iqtisodiyotini resurslar 
bilan ta’minlashda geologiya 
strategik ahamiyatga ega. So‘nggi 
yillarda bu sohaga yiliga 1 trillion 
so‘mdan mablag‘ ajratilib, zarur 
sharoitlar yaratilmoqda. Buning 
natijasida 31 ming kvadrat kilometr 
yangi hududlar o‘rganildi.

Xususiy sektor uchun yaratilgan 
imkoniyatlar evaziga noruda 
konlarga investorlar jalb qilindi. 
Bugungi kunda sohada 1 milliard 
700 million dollarlik investitsiya 
loyihalari amalga oshirilmoqda.

L e k i n  s o h a d a  h a l i 

boshqa soliq turlari bo‘yicha 
ortiqcha to‘lov uch kunda qaytarib 
be r i l ad i .  Tovar la rn i  impor t 
qilishda va sotishda qo‘shilgan 
qiymat solig‘ini bojxona va soliq 
organlarida o‘zaro hisobga olish 
imkoniyati yaratiladi. Auksionda 
olingan davlat aktivlari va yer 
uchastkalari  qiymatini bo‘ l ib 
to‘lash muddati 3 yildan 5 yilgacha 
uzaytiriladi. Bunda kamida 15 
foiz miqdorida dastlabki to‘lovni 
biryo‘ la amalga oshirganda, 
qolgan summaga yillik foizlar 
hisoblanmaydi.

Bunday reyting shuning uchun 
ham muhimki, endi tadbirkorlar 
faol iyatiga sol iqchi lar emas, 
elektron t iz im baho beradi . 
Kelgusida subsidiya, imtiyoz va 
preferensiyalar reytingdan kelib 
chiqib beriladi. Ko‘rsatkichi past 
bo‘lganlar intizomli tadbirkorlar 
safiga kirish va ko‘proq imkoniyatga 
ega bo‘lish uchun harakat qiladi.

Yana bir tomoni, bu reyting 
tadbirkorlarga o‘z hamkorlari 
to‘g‘risida ishonchli ma’lumot 
beruvchi himoya tizimiga aylanadi. 
Ya’ni shubhali shartnomalar va 
insofsiz raqobatga chek qo‘yilib, 
“yashirin iqtisodiyot” qisqaradi.

Davlatimiz rahbari bu tizimni 
puxta ishlab chiqib, adolatli va 

samarali yo‘lga qo‘yish zarurligini 
ta’kidladi. 

— Tadbirkorlarning takliflari 
asosida biznes uchun sharoitlarni 
tobora yaxshilab boryapmiz. 
Yaqinda qabul qilingan qarorlar 
bilan 16 ta l itsenziya va 34 
turdagi hisobotni bekor qildik. 
Tadbirkorlar sinfi jamiyatda yetakchi 
kuchga aylanmoqda, yoshlar 
ularga qarab intilmoqda. Endi 
ushbu reyting orqali tadbirkorlar 
o‘rtasida qonunlarga itoat qilish, 
intizomli va harakatchan bo‘lishni 
rag ‘bat lant i r ish zarur.  Buni 
joriy qilish va samaradorligini 
ta’minlashda Tadbirkorlikni qo‘llab-
quvvat lash bo‘y icha jamoat 
kengashining o‘rni katta bo‘lishi 
kerak, — dedi Shavkat Mirziyoyev.

Taqdimotda “Tadbirkorlarning 
barqarorlik reytingi” platformasi 
1-martga qadar ishga tushirilishi 
belgilab olindi. Savdo-sanoat 
palatasi  tomonidan joylarda 
uchrashuvlar o‘tkazilib, reyting 
imkoniyatlarini tushuntirish ishlari 
olib boriladi. Subsidiya, imtiyoz va 
preferensiyalar ajratishning shaffof 
tizimi yo‘lga qo‘yiladi.

Reyt ingi past tadbirkorlar 
bilan manzilli ishlab, faoliyatini 
jonlantirish va tiklashga yordam 
berish muhimligi qayd etildi.

foydalanilmagan imkoniyatlar 
ko‘p. Konlar va ularni o‘zlashtirish 
ko‘lamini kengaytirish mumkin.

Taqdimotda bu boradagi istiqbolli 
loyihalar, xususan, joriy yilga 
mo‘ljallangan rejalar to‘g‘risida 
axborot berildi.

Davlatimiz rahbari uni tinglab, 
yaqin va uzoq istiqbolda amalga 
oshirilishi lozim bo‘lgan vazifalarni 
belgilab berdi. Bu sohada uzoqni 
ko‘zlash va zamondan ilgari yurish 
muhimligi ta’kidlandi.

Shu  bo is  mar ran i  ka t ta 
olib, geologiya-qidiruv ishlarini 
kengaytirish, aniqlangan zaxiralarni 

samarali o‘zlashtir ish chora-
tadbirlari muhokama qilindi.

Sohaga xorijiy texnologiyalar va 
investitsiyalar jalb qilishni davom 
ettirish, bu orqali geologik qidiruvlar 
va qazib olish natijadorligini oshirish 
vazifalari qo‘yildi.

Aholi, ijtimoiy soha va sanoat 
tarmoqlari ehtiyojidan kelib chiqib, 
ko‘mir qazib chiqarish hajmini  
22 fo izga oshir ish zarur l ig i 
ko‘rsatib o‘tildi. Ilg‘or xorijiy tajriba  
asosida  boyitish chiqindilarini qayta 
ishlash masalasiga ham e’tibor 
qaratildi.

O‘zA.

TADBIRKORLARNING BARQARORLIK 
REYTINGI JORIY ETILADI

Prezident Shavkat Mirziyoyev 15-yanvar kuni  
tadbirkorlarning barqarorlik reytingini joriy qilish bo‘yicha 

taqdimot bilan tanishdi.

GEOLOGIYA SOHASIDAGI NATIJALAR VA 
REJALAR BO‘YICHA AXBOROT BERILDI

Prezident Shavkat Mirziyoyev 15-yanvar kuni  
geologiya sohasida qilingan ishlar va  

kelgusi rejalarga oid taqdimot bilan tanishdi.

Bunga yaqqol misol sifatida 
O‘zbekistonda inson huquqlarini 
ta’minlash, davlat organlarining 
h isobdor l ig i  va ochiq l ig in i 
kuchaytirish hamda fuqarolik 
jamiyati institutlari va ommaviy 
axborot vositalarining roli, aholi va 
jamoat birlashmalarining siyosiy 
faolligini oshirish bo‘yicha tizimli 
ishlar olib borilayotgani va bu 
borada erishilayotgan natijalarni 
keltirish mumkin. 

Sarhisob

YUTUQLARIMIZ SALMOQLI BO‘LDI,  
VAZIFALARIMIZ YANADA ZALVARLI
Oxirgi yillarda mamlakatimiz turli jabhalarida bo‘layotgan 

yangilanish va o‘zgarishlarni nafaqat yurtdoshlarimiz, balki xorijliklar 
ham bot-bot e’tirof etib kelmoqda. 

Munosabat

 SHARAFLI VA 
MUQADDAS BURCH

Bu yil mamlakatimizda O‘zbekiston Respublikasi Qurolli Kuchlari 
tashkil etilganining 32 yilligi keng nishonlandi. O‘tgan qisqa davr tarix 
oldida katta raqam emas, lekin shu vaqt ichida harbiy sohada olib 
borilgan tizimli islohotlar natijasida mamlakatimizning harbiy salohiyati 
yanada yuksaldi.

Prezidentimiz tashabbusi bilan 
Qurolli Kuchlarimizni isloh qilish va 
har tomonlama modernizatsiyalash, 
u la rn i  zamonav iy  ta lab la rga 
to‘ l iq javob beradigan, yangi 
O‘zbekistonning mustaqilligi va 
suvereniteti, xalqimiz xavfsizligi va 
farovonligini kafolatli ta’minlashga 
qodir yangi armiyaga aylantirish 
bo‘yicha tizimli chora-tadbirlar 
ko‘rilmoqda.

Qayd et ish joizki,  yangi 
tahrirdagi Konstitutsiyaning qabul 
qilinishi natijasida yurtimizda 
islohotlarning yangi bosqichi 
boshlab yuborildi. 

Xususan, Prezidentimiz 2023-
yil  11-sentabrda imzolagan 
“O‘zbekiston — 2030” strategiyasi 
to‘g‘risida”gi Farmoni islohotlar 
ko‘lamini kengaytirish barobarida 
yangidan-yangi tashabbuslarga 
turtki berdi, desak, ayni haqiqat.

Xususan,  key ing i  y i l l a rda 
qo‘shinlarning tezkor va jangovar 
tayyorgarligi samarasi va sifatini 
oshirish, harbiy xizmatchilarning 
malaka va ko‘nikmalarini yuksaltirish 
uchun zamonaviy sharoitlar yaratish 
maqsadida zarur infratuzilmaga ega 
bir qator o‘quv poligonlari barpo etildi. 
Sohaning moddiy-texnika bazasi 
yangilanib, harbiy xizmatchilarning 
kasbiy bilim va mahorati oshirilgan 
holda  moddiy ta’minoti 
yangi darajaga ko‘tarildi. 3

YURTIN ARDOQLAGAN 
HAR ZOTKI BUYUK

Nigoh 

Ota-bobolarimizdan qolgan “Bilagi zo‘r birni 
yengar, bilimi zo‘r — mingni”, “Birlashgan 
o‘zar — birlashmagan to‘zar” kabi xalq 
maqollari tildan-tilga, dildan-dilga o‘tib asrlar 
osha yashab kelayotganining boisi ham 
shunda.

Mamlakatimiz taraqqiyotining yangi davrida 
el-yurtimiz ravnaqi, farovonligini oshirishga 
qaratilgan keng ko‘lamli islohotlarni amalga 
oshirish bilan birga, ajdodlarimizning ana shu 
o‘lmas merosini, bebaho qadriyatlarimizni 
asrab-avaylashga, yosh avlod ongu qalbiga 

yanada chuqur singdirishga alohida e’tibor 
qaratilmoqda. 

O‘zbekiston Respublikasi Prezidenti, Qurolli 
Kuchlar Oliy Bosh Qo‘mondoni Shavkat 
Mirziyoyev Xavfsizlik kengashining o‘tgan 
haftada bo‘lgan kengaytirilgan yig‘ilishida 
ham Qurolli Kuchlar va harbiy-ma’muriy 
sektorlarning 2023-yildagi faoliyati yakunlarini 
muhokama qilish hamda yaqin istiqbolga 
mo‘ljallangan vazifalarni belgilab berish 
asnosida ayni shu masalaga yana bir bor 
urg‘u berdi.

Xalqimizning bukilmas irodasi, ma’naviy-ruhiy qudrati, vatanparvarligi hamma 
zamonlarda muvaffaqiyatlarimiz, yurt tinchligi va taraqqiyotining eng muhim kafolati 
bo‘lgan. Shu bois ajdodlarimiz farzandlarini go‘dakligidayoq oq va qorani ajratishga, 
hayotga, dunyoga teran nazar tashlashga o‘rgatgan, ularning qalb ko‘zini ochishga 
intilgan. Har qanday qiyin sharoitda ham yuksak mantiq asosida ish yuritishga, 
tadbirli va shijoatli bo‘lishga, hamjihatlik, jasorat va matonat namunalarini ko‘rsatishga 
undagan.

Hayot-mamot  
masalasi

Davlatimiz rahbari kuyunchaklik bilan aytgan har 
bir fikr-mulohaza insonni hushyorlikka, ogohlikka, 
vatanparvar bo‘lishga chorlaydi, shu nuqtayi 
nazardan yig‘ilishni tom ma’noda tarixiy, deb atash 
mumkin.

Anjumanda mamlakat tinchligi, xavfsizligi 
bilan bog‘liq masalalar kompleks muhokama 
etildi. Davlatimiz rahbari milliy armiyamizni 
takomillashtirish, uning jangovar qobiliyati, mudofaa 
salohiyatini mustahkamlash, zamonaviy qurol-
aslahalar bilan ta’minlash, kadrlarning harbiy 
professionallik darajasini oshirish bilan bir qatorda 
ularning ruhiy-ma’naviy tayyorgarligi, vatanparvarlik 
tarbiyasini yuksaltirish nihoyatda dolzarbligini uqtirdi. 

Hozirgi dunyo tub o‘zgarishlar, tafakkurdagi 
evrilishlar davrini boshdan kechirmoqda. Turli 
siyosiy maqsadlar, yangi jahon tartibotini vujudga 
keltirish, dunyoga egalik qilish maqsad va iddaolari 
jiddiy tus olmoqda. Davlatlararo va mintaqalararo 
manfaatlar to‘qnashuvi tobora chuqurlashmoqda. 
Siyosiy va g‘oyaviy qarama-qarshiliklar dunyoning 
turli mintaqalarida yangi keskinlik o‘choqlari paydo 
bo‘lishiga, millatlar va konfessiyalar o‘rtasida 
qarama-qarshiliklar kuchayishiga, radikalizm va 
ekstremizm xavfi tobora ortib borishiga sabab 
bo‘lmoqda.

Xalqaro strategik tadqiqotlar instituti 2023-yilda 
dunyo bo‘ylab kamida 183 ta mintaqaviy mojaro ro‘y 
berganini ma’lum qildi. Bu so‘nggi 30 yildagi eng 
yuqori ko‘rsatkich hisoblanadi.

Bunday xatarlarning bizga umuman aloqasi yo‘q, 
deb ayta olmaymiz. Mamlakatimiz suvereniteti, 
istiqlolimizga nopisandlik bilan munosabatda 
bo‘layotganlar, o‘tkazilayotgan islohotlarni inkor 
qilayotganlar, yurtimiz taraqqiyotiga g‘arazgo‘ylik 
bilan qarayotganlar bor ekan, xalqimiz bir zum ham 
xotirjam yashay olmaydi.

Ana shunday murakkab siyosiy, harbiy, iqtisodiy, 
ma’naviy va ruhiy bosimlar paytida yurt taqdiriga 
befarq bo‘lmagan vatanparvar, jismonan va ma’naviy 
yetuk avlodni tarbiyalash hayot-mamot masalasiga 
aylandi. 

Dunyoda kuzatilayotgan keskinlik, inson hayoti, 
ongu qalbiga qaratilgan tahdidlar barchamizni 
sergak torttirishi lozim. Prezidentimiz ta’biri bilan 
aytganda, bugungi kunda har birimiz amalda 
Vatan himoyachisi bo‘lishimiz, yoshlarimizni 
ham shu ruhda kamol toptirishimiz zarur.

Bugun ko‘z o‘ngimizda sodir bo‘layotgan 
hodisalarning o‘zi hayotning achchiq haqiqatidan 
saboq chiqarishga undaydi. Katta davlatlar 
o‘rtasida dunyoni, ulkan tabiiy resurslarga boy 
o‘lkalarni taqsimlash “o‘yin”lari hali tinganicha yo‘q. 
Turli yo‘llar bilan yer osti va yer usti boyliklariga, 
salohiyatli inson kapitali va resurslariga ega 
mintaqalar ustidan nazorat o‘rnatish uchun kuchli 
kurash borayotgani, “kichik” davlatlarga oshkora 
bosimlarning kuchaygani zamonamizning asl 
haqiqati. Bunday tahdidlardan Markaziy Osiyo 
mintaqasi ham xoli emas. 

Mustaqillikni saqlab qolish g‘oyat murakkab, 
ayni paytda xalqimizning eng oliy maqsadidir. Zero, 
jabrdiyda xalqimiz tarixda mustamlaka bo‘lib, ne-ne 
jafolarni chekdi. Zulmu sitam, azob-uqubat, turli 
adolatsizliklardan ezilib yashadi. Erkka, hurlikka 
talpingan qanchadan-qancha o‘tyurak o‘g‘lonlar 
to‘pga tutildi, o‘qqa uchdi, borsa kelmas sovuq 
o‘lkalarga surgun qilindi.

Shukrki, xalqimiz istiqlolga erishdi. Qancha jonlar, 
qancha qonlar evaziga qo‘lga kiritilgan bu bebaho 
ne’mat barchamiz uchun g‘oyatda qadrlidir. 

Bugun mustamlakalik azoblarini ko‘rmagan, jismi 
ham, qalbi ham ozod va erkin, ruhi baland, musaffo 
osmon ostida ulg‘ayayotgan avlod dunyoga keldi. 
Endi ular bu ulug‘ ne’matlarni ko‘z qorachig‘idek 
asrashga butun vujudi, bor imkoniyatlari bilan 
kurashadi.

Yangi mezon va 
yondashuvlar zarur

Hozirgi kunda eng katta boylik — tinchlikni asrash 
tobora dolzarblik kasb etayotgan ekan, muhim 
rejalarni belgilashda mavjud xavf-xatarlarni hisobga 
olmaslik aslo mumkin emas. 

Yig‘ilishda yangi O‘zbekiston armiyasini kechagi 
mezon va yondashuvlar bilan barpo qilib bo‘lmasligi 
alohida qayd etildi. Negaki, har bir davlat har 
qanday murakkab vaziyatda ham o‘z suverenitetini 
asrashni tarix va kelajak oldidagi muqaddas burchi, 
majburiyati, deb biladi. Biz mafkura poligonlari 
qanchalar kuchayib borayotgani, uning ta’sir doirasi 
har qanday yadro qurollarinikidan-da kengroq 
hududlarni qamrab olishi mumkinligini ko‘plab 
hayotiy misollarda ko‘rib turibmiz. 

Dunyoda, haqiqatan ham, urush strategiyasi, 
jang olib borish taktikasi o‘zgarib bormoqda. 
Bugungi axborot va yuqori texnologiyalar asrida 
faqat harbiy salohiyat, zamonaviy o‘quv poligonlari, 
qurol-aslahalarning o‘zi mamlakatning tinchligi 
va barqarorligini ta’minlash uchun yetarli emas. 
Axborot maydoni haqiqiy jang maydoniga aylanib 
bo‘ldi. Ommaviy kommunikatsiya texnologiyalari 
orqali axborot kanallari o‘tkir va tezkor qurol sifatida 
tobora kuch olmoqda. Bir so‘z bilan aytganda, gibrid 
urushlar davri boshlandi. Bu esa aynan ana shunday 
xurujlarga qarshi tura oladigan milliy armiyani 
takomillashtirishni talab etadi. 

Kuchl i  ruhiy-ma’naviy tarbiya,  harbiy-
vatanparvarlik tarbiyasi nafaqat Qurolli Kuchlar tizimi 
uchun, balki butun mamlakat yoshlari uchun ham 
eng muhim vositadir. Aynan ma’naviy-ruhiy tarbiya 
kerak paytda qalqon, kerak paytda himoya quroli 
vazifasini o‘tay oladi. 

Prezidentimiz ta’kidlaganidek, o‘z farzandlarida 
yuksak vatanparvarlik ruhini kamol toptira olmagan 
davlat qanday qudratli qurolga ega bo‘lmasin, 
mudofaa qobiliyatini mustahkamlay olmaydi. Bunday 
millat bir kun g‘animlar tomonidan mahv etilishi 
mumkin. Buni nafaqat tarix, ayni zamonda dunyoda 
kechayotgan voqea va hodisalar ham ko‘rsatib turibdi.

Ana shu ma’noda, yig‘ilishda Qurolli Kuchlar 
tizimida askar va ofitserlarning ma’naviy-ruhiy, 
vatanparvarlik tarbiyasini kuchaytirishda yozuvchi 
va shoirlar, kino, teatr, televideniye ijodkorlari, 

ma’naviy-ma’rifiy jabhalarda faoliyat yurituvchi 
tashkilotlar oldiga muhim vazifalar qo‘yildi. 
Negaki, keyingi yillarda yaratilgan, yurakka yaqin 
“Harbiy qo‘shiqlar”, “Jangovar chaqiriqlar”, “Harbiy 
meros va jang san’ati” ifoda etilgan tarixiy-ilmiy, 
adabiy asarlar, ma’naviy vatanparvarlik dasturlari 
muhim ahamiyatga ega bo‘ldi. O‘zbekiston xalq 
artisti Ozodbek Nazarbekov ijrosida aytilgan 
“Kim Vatanga qalqon bo‘lsa, mendirman o‘shal!” 
degan qo‘shiq bugun ulug‘ sarkarda Jaloliddin 
Manguberdi timsolida millionlab yuraklarda 
mardlik va jasorat, vatanparvarlikni ulg‘aytirishga 

xizmat qilmoqda. 
Ammo bu kabi yurakni junbushga keltiruvchi, 

yuksak vatanparvarlik hissini kuchaytiruvchi 
qo‘shiqlar ko‘plab yaratilishi lozim. Zero, mardlik 
mardlikni uyg‘otadi, er yigit so‘zi er yigitni kamolga 
yetkazadi. 

Sher bor joyga qashqir 
yo‘lolmas

Ajdodlarimiz mardona ruhi, jasorati bilan asrlar 
davomida dushmanlarni qo‘rquv va tahlikaga solib 
turgan. Zero, sher bor joyga qashqir yo‘lolmas, 
deb bejiz aytmaganlar. Vatanimiz tarixida aynan 
vatanparvarlik tuyg‘usi sabab o‘zidan son jihatdan 
bir necha o‘n barobar ko‘p bo‘lgan qudratli 
lashkarlarni yenggan qanchadan-qancha jasur 
ajdodlarimiz o‘tgan. To‘maris, Spitamen, Mahmud 
Torobiy, Jaloliddin Manguberdi, Amir Temur, 
Bobur Mirzo — bular ma’naviy ruh, mardlik va 
shijoat, millatparvarlik, vatanparvarlik tuyg‘usi bilan 
askarlarini qudratli kuchga aylantira olgan yurt 
qalqonlaridir. Shu ma’noda, jasur ajdodlarimizning 
jang san’ati, harbiy merosini yanada chuqurroq 
o‘rganish, ayniqsa, yosh avlod ongu qalbiga 
singdirish nihoyatda dolzarb. 

Vatanparvarlik gapirishga oson, og‘izning bir 
chekkasidan chiqib ketaveradigan oddiy so‘z 
emas. O‘z xalqiga sadoqat va fidoyilik, ona Vatanni 
himoya qilish, uni cheksiz sevish har qanday 
insonning haqiqiy vatanparvarlik fazilati hisoblanadi. 
Vatanparvarlik yurtining ozodligi va obodligi, uning 
sarhadlari daxlsizligi, mustaqilligining himoyasi 
yo‘lida fidoyilik ko‘rsatib yashash, xalqining or-
nomusi, shon-sharafi, baxtu saodati uchun kuch-
g‘ayrati, bilim va tajribasi, butun hayotini baxsh 
etishdek muqaddas hamda oliyjanob faoliyatni 
anglatadi. Shu ma’noda, u yurt taraqqiyoti uchun 
daxldor bo‘lishga undaydigan ma’naviy-axloqiy 
fazilat, desak, to‘g‘ri bo‘ladi. 

Tarixdan ma’lumki, Vatan ozodligi uchun 
kurashish masalasi allomalar asarlari hamda 
ezgu g‘oyalarni ifoda etuvchi ta’limotlarning bosh 
g‘oyasi bo‘lib kelgan. Vatan tarixini bilgan, ulug‘ 
ajdodlar merosini chuqur o‘rgangan har bir inson 
qalbida milliy g‘urur-iftixor tuyg‘ulari yanada 
jo‘sh urib, el-yurtga sadoqati ortib boraveradi. 
Inson qalbida millat, Vatan, ajdodlar ruhi oldidagi 
burch va tuyg‘ular qanchalik chuqur joy olgan 
bo‘lsa, mahdudlik o‘rnini milliy g‘oyalar egallaydi. 
Kurashchanlik, tashabbuskorlik, o‘z o‘zini anglash, 
millat, mamlakat sha’ni va manfaatini himoya 
qilishdek muqaddas tuyg‘ular uning hayot tamoyiliga 
aylanadi. 

Demak, tug‘ilib-o‘sgan tuprog‘i sha’ni, or-
nomusini jon-jahdi bilan himoya qiladigan, jamiyat 
maqsad va manfaatlarini tushunib yetadigan, har 
tomonlama komil insonni tarbiyalash, buning uchun 
farzandlarimiz ongida Vatanga muhabbat, yurt 
taqdiriga daxldorlik, tinch, erkin va farovon hayotning 
qadriga yetish tuyg‘usini kuchaytirish eng ustuvor 
masala bo‘lib qolaveradi. 

Hushyorlik, ma’naviy-ruhiy tarbiya, vatanparvarlik 
har bir yurakda uyg‘otuvchi kuch bo‘lishi kerak. 
O‘zgalar ma’naviy poydevorga ega bo‘lmagan 
qalbga, g‘aflat bosgan yuraklarga doim o‘z bayrog‘ini 
tikishga hozirligini hech qachon unutmaslik lozim. 
Bugun dushmanning o‘qlari insonlarni jismonan 
yo‘q qilsa, uning so‘zlari kishilarni ma’nan mahv 
etmoqda. Dushman tomonidan otilgan bitta o‘q 
bir kishini yiqitsa, u tomondan aytilgan bitta so‘z 
minglab kishilarning ongi, ruhini yemirib, manqurtga 
aylantirmoqda. 

Shunday ekan, yig‘ilishda qayd etilganidek, agar 
biz O‘zbekiston axborot makonida milliy kontent 
yaratishni o‘z qo‘limizga olmas ekanmiz, dunyodagi 
voqealarga milliy manfaatlarimiz nuqtayi nazaridan 
baho bermas ekanmiz, bu ishlar xorijdan turib 
amalga oshirilishiga imkon yaratib bergan bo‘lamiz. 
Chunki odamlardagi yangilik, tahliliy ma’lumot, real 
voqealarga bo‘lgan ehtiyojni biz qondirmas ekanmiz, 
buni boshqalar qiladi. Bunga mutlaqo yo‘l qo‘yib 
bo‘lmaydi.

Bu dunyo — kurash maydoni
Tan olish kerak, bugungi notinch zamonda, 

ayniqsa, yon-atrofimizdagi vaziyat keskinlashib 
borayotgan bir paytda ona yurtimizni asrab-

avaylash, do‘stni dushmandan, oqni qoradan 
ajratishga, aholimizni doimo sezgir va ogoh bo‘lib 
yashashga da’vat etishda milliy ommaviy axborot 
vositalari o‘z hissasini qo‘shishi alohida ahamiyatga 
ega. Ayrim odamlarda jamiyatda sodir bo‘layotgan 
voqea-hodisalarni tahlil eta olish ko‘nikmasi mavjud 
emasligini biz, matbuot va OAV vakillari ishimizdagi 
kamchilik deb bilishimiz zarur. 

Bunday holat ba’zi yurtdoshlarimizda yuz 
berayotgan islohotlar mazmun-mohiyatini teran 
anglashga xalaqit qilayotganini sezish mumkin. 
Nima bo‘lganda ham, globallashuv jarayonlari 

sharoitida u yoki bu mamlakatning milliy xavfsizligiga 
qaratilgan tahdidlar orasida axborot xurujlari asosiy 
o‘rinni egallayotganini mutaxassislar ularning 
fuqarolar ongiga ta’sir etish kuchi yuqoriligi bilan 
izohlashmoqda. 

Axborot xurujlari, deya ta’riflanayotgan bunday 
xatti-harakatlar u yoki bu mamlakatga faqatgina 
tahdid qilishdangina iborat emasligini ham 
unutmaslik lozim. Aslida bunday e’lon qilinmagan 
“urush”lar zamirida yolg‘on axborot tarqatishdan 
tashqari, ijtimoiy ongni egallash, nishonga aylangan 
mamlakat aholisining milliy va madaniy qadriyatlarini 
yo‘q qilish, uni tarixiy xotirasidan ayirish bilan 
birga kishilar ongi, turmush tarziga yot va begona 
qadriyatlarni singdirish maqsadlari ham yotibdiki, 
bu ana shu hududdagi aholini manqurtlik ko‘chasiga 
kiritishga urinishdan boshqa narsa emas.

Davlatimiz rahbari yig‘ilishda hayotdagi eng 
buyuk maslagi millat va Vatan hurriyati bo‘lgan 
fidoyi jadid bobolarimizni alohida eslab o‘tdi. Vatan 
va xalq taqdiriga nisbatan tahdidlar kuchaygan 
vaziyatda aynan millat fidoyilari — jadidlar, 
uyg‘oq qalbli ziyolilar, shoir va adiblar, san’at 
namoyandalari, ma’naviyat va ma’rifat sohasi 
xodimlari jasorat bilan maydonga chiqqanlar. 
Ma’rifatparvar ajdodlarimizning merosi yoshlarni 
vatanparvarlik va daxldorlik ruhida tarbiyalash ishiga 
xizmat qiladi. Chunki ularning g‘oya va dasturlari 
yangi O‘zbekistonni barpo etish strategiyasi bilan har 
tomonlama uyg‘un va hamohangdir.

Biz, ijod ahli mard va jasur ajdodlarimiz, 
sarkardalarimiz, jadid bobolarimizning yorqin 
siymosini kinotasvirlarda, spektakllarda, matbuotda, 
badiiy asarlarda ko‘rsata olsak, yurtdoshlarimizni, 
yoshlarimizni hozirgi keskin sharoitda g‘oyaviy-
mafkuraviy sohada raqobatga tayyorlashga erisha 
olamiz. Masalan, agar xalqimizni birgina xorijiy 
seriallar o‘rniga harbiy-vatanparvarlik ruhidagi milliy 
seriallarni tayyorlab, ularni jon dili bilan tomosha 
qilishga ko‘niktira olsak, bundan qanchalik yutgan 
bo‘lardik! Bugun yoshlarimizga ibrat bo‘ladigan 
ota-bobolarimizning jasoratli yo‘lini ochib beruvchi 
qo‘llanmalar, badiiy asarlar, qo‘shiqlar, kinofilmlar 
suv va havodek zarur. 

To‘g‘ri, bu ulug‘, ayni paytdagi g‘oyat sharafli 
ish ijodkorlardan yuksak salohiyat bilan birga, tunu 
kun izlanishni, jon koyitishni, mashaqqat chekishni, 
ayniqsa, fidoyilik va vatanparvarlikni talab etadi. 
Qanchalik qiyin bo‘lmasin, lekin shu ishni bugun 
qilmasak, ertaga kech bo‘lishi mumkin. Aks holda 
avlodlarimiz bizni aslo kechirmaydi, shuningdek, 
ajdodlarimiz ruhi oldida qarzdor bo‘lib qolamiz.

Axir jadid bobolarimiz yurtimizni ozod etishga, 
qoloqlikdan olib chiqib, hamma sohalarni 
rivojlantirishga borini bag‘ishlagan. Buning badalini 
o‘z jonlari bilan to‘lagan. Ular istiqlol orzusida 
kurashgan, o‘zini ayamagan, biz mustaqillik 
uchun nima qilyapmiz, deb o‘zimizga savol berib 
ko‘raylik. Mustaqillikning mustahkam zamini nima 
o‘zi? Avvalo, vatanparvarlik, bilim, ma’naviyat. 
Shundan kelib chiqib, jamiyatimizda ana shunday 
vatanparvarlik ruhini kuchaytirishga borimizni 
bag‘ishlashimiz zarur. Jadid bobolarimizning 
erkparvarligi, vatanparvarligi, yurt ertasi uchun 
kuyib-yonishi, yangilikka intilishidan xulosalar 
chiqarishimiz, ma’naviyatni ulardan o‘rganishimiz 
lozim. Ma’naviyatsiz endi na yangi O‘zbekistonni, na 
uchinchi Renessansni barpo etish mushkul ekanini 
anglash davri keldi. 

Yig‘ilishda belgilangan vazifalar ijro etilar ekan, 
yaqin yillarda nafaqat Qurolli Kuchlar tizimidagi 
askar va ofitserlar, balki har bir O‘zbekiston fuqarosi 
qalbida milliy ruh, millat sha’nini asrash tuyg‘usi, 
vatanparvarlik yangi bosqichga ko‘tariladi. Shunday 
bir kezda millatning g‘ururi, ori, hamiyati, birligini 
yo‘qotishga, yoshlarimiz yuragidan vatanparvarlik 

tuyg‘usini sidirib tashlashga urinayotgan kuchlarga 
nisbatan ham ziyolilar eng katta ma’naviy qurol 
— muqaddas Vatanimizga bo‘lgan yuksak 
muhabbatni dastur qilib maydonga chiqishi lozim. 
Bu holatda yurtning kelajagi, mamlakatimiz 
taraqqiyoti, yuksalishi biz, fuqarolar, avvalo, ziyolilar, 
millatparvarlar, katta-kichik lavozimdagi kishilarning 
o‘tmish va kelajak oldidagi ma’naviy mas’ulligiga, bu 
mas’uliyatni butun ongu shuurimiz, qalbimiz bilan his 
etishimizga bog‘liq. Shu o‘rinda Abdurauf Fitratning 
quyidagi so‘zlari yodga keladi: “Bu dunyo kurash 
maydonidir. Bu kurashning quroli sog‘lom tan, 
o‘tkir aql va axloqdir”. 

Ibrat maktabi
Qurolli Kuchlar orasida ma’naviy-ruhiy tarbiyaning 

armiyani yengilmas kuchga aylantiruvchi yana bir 
jihati bor, bu uning xalq bilan yaqinligida namoyon 
bo‘ladi. Deydilarki, “Armiyasi va xalqi bir bo‘lgan 
davlatni yengib bo‘lmaydi”. Negaki, armiya bilan 
bir bo‘lgan xalq o‘z tinchligi va farovonligini armiya 
kuch-qudratida ko‘radi. Unday xalq armiya uchun 
chinakam vatanparvarlarni tarbiyalab beradi. Vaziyat 
taqozosiga ko‘ra, xavf tug‘ilganda u armiya bilan bir 
butun kuchga, yengilmas lashkarga aylanadi. 

Bunga tarixdan juda ko‘p misollar keltirish 
mumkin. Birgina Najmiddin Kubro jasoratini eslaylik: 
mo‘g‘ullar Gurganjni qamal qiladi. Garchi Chingizxon 
bir necha marotaba 76 yoshli shayxga elchi yuborib, 
uning salomat qolishiga kafolat berib, qal’ani tark 
etishga da’vat qilsa-da, Najmiddin Kubro: “Kindik 
qonim to‘kilgan, menga mehr-muhabbat ko‘rsatgan 
Vatanim uchun kurashib o‘lish huquqini mendan 
hech kim tortib ololmaydi”, deya bu taklifni rad etadi. 
Vatan ishqi, ozodligi yo‘lidagi insoniy burch umrida 
hatto o‘nlik lashkarni ham boshqarib ko‘rmagan 
buyuk olim, donishmand Najmiddin Kubroni 
mo‘g‘ullarga qarshi qahramonona jangga otlangan 
qo‘rqmas qo‘mondon, mard jangchiga aylantiradi. 

Bu muhoraba ona Vatanimiz 
tarixidagi eng shonli, shuningdek, 
eng fojiali sahifalardan biri bo‘ldi. 
Ma’naviy-ruhiy jipslik, xalq va lashkar 
o‘rtasidagi birlik eng zarur paytda 
yagona qudratga aylanadi. Shayx 
boshchi l ig idagi  mudofaachi lar 
Vatanning yuragi bo‘lmish Gurganj 
himoyasini or-nomus himoyasi 
deb biladi. Bunday tuyg‘u barcha 
lashkarni qamrab oladi. Shayxning 
da’vati mudofaachilar qalbidagi o‘lim va 
mardlik tushunchalarini uyg‘unlashtiradi. 
Shaharda tirik jon borki, mudofaachiga 

aylanadi. Dushmanga katta talafotlar yetkazadi. Biroq 
askarlar soni teng emasdi. Yog‘iy mo‘r-malahdek 
bostirib kelaveradi. Oxir-oqibat shayx dushman 
bayrog‘iga chang solgancha halok bo‘ladi... 

Davlatimiz rahbari t inchligimizni asrab-
a v a y l a s h ,  s a r h a d l a r i m i z  d a x l s i z l i g i n i 
ta’minlash, mustaqilligimizni mustahkamlashda 
vatanparvarlikning o‘rni beqiyosligini, shonli 
tariximiz, boy ilmiy va madaniy merosimiz, bahodir 
ajdodlarimizning hayoti va faoliyati biz uchun 
chinakam ibrat maktabi ekanini bejiz ta’kidlamadi. 

Masalan,  buyuk bobomiz Amir  Temur 
qo‘shinlarining jangovar ruhi g‘alabani ta’minlashda 
muhim omil bo‘lgan. Biz ajdodlarimizning harbiy 
merosini chuqurroq o‘rganishimiz bugungi qaltis 
zamonda ham ayni muddao. 

Buyuk harbiy sarkarda, strateg, ilm-fan, 
madaniyat homiysi Sohibqironning muvaffaqiyatli 
g‘alabalari, ol ib borgan chuqur o‘ylangan 
strategiya va taktikalari esa mutlaqo noyobdir. 
Bu balandparvoz gap emas. Chunonchi, bugun 
dunyoning ko‘p davlatlari harbiy siyosatida Amir 
Temur bobomiz o‘gitlari va boshqaruv tutumlaridan 
keng foydalanib kelmoqda. Buni bobomiz qo‘llagan 
o‘nlab harbiy atamalar bugungi kungacha ko‘plab 
mamlakatlar harbiy sohasida qo‘llanib kelayotganida 
ham ko‘rishimiz mumkin. 

Bundan, albatta, faxrlanamiz. Ammo o‘zimiz ham 
bu buyuk merosdan samarali foydalanishimiz kerak. 
Shu maqsadda Prezidentimiz katta ishlarni boshlab 
berdi. Xususan, davlatimiz rahbari tashabbusi bilan 
yaqin-yaqingacha “Suvorovchilar” deb nomlanib 
kelgan harbiy akademik litseylar “Temurbeklar 
maktabi”ga aylantirildi. Bu buyuk davlat arbobi 
va sarkarda sohibqiron Amir Temurning Vatanga 
sadoqat, el-yurtni ardoqlash, mardlik, fidoyilik va 
adolatparvarlik kabi yuksak fazilatlari yosh avlod 
uchun o‘rnak bo‘lib xizmat qilishiga imkon yaratdi.

Darhaqiqat, Sohibqiron bobomizning ibratli 
hayoti va harbiy-siyosiy faoliyati, bebaho harbiy 
merosi, xususan, uning “Temur tuzuklari” asari 
yoshlarni yurt qayg‘usi va uni sevib ardoqlash ruhida 
tarbiyalashda beqiyos ahamiyatga ega. “Tuzuklar”da 
shunday harbiy taktikalar, zalvarli fikrlar, hayotiy o‘git 
va nasihatlar keltirilganki, ular bugun ham komil 
farzandni tarbiyalashda, shuningdek, Mudofaa 
vazirligi tizimidagi harbiy xizmatchilarning ma’naviy 
saviyasini yuksaltirish, milliy tariximizni chuqur 
o‘rganishda juda qo‘l keladi. 

Zero, buyuk Amir Temur dunyoga adolat 
tantanasini meros qoldirdi. Bu meros bugun 
ham, keyin ham o‘zining so‘nmas va doimo 
talpinuvchan ruhi bilan dunyo xalqlarini hamjihatlik 
va bag‘rikenglikka, to‘g‘ri va halol yashashga, 
oliyjanob hamda mehribon bo‘lishga chorlab turadi. 
Sohibqiron hazratlaridagi vatanparvarlik, mardlik, 
yurt tinchligi va farovonligi, ravnaqi uchun qalqon 
bo‘lish kabi fazilatlar nafaqat shaxsiy namuna, 
shu bilan birga, Jahongir Mirzo, Umarshayx 
Mirzo, Shohrux Mirzo, Mirzo Ulug‘bek, Zahiriddin 
Muhammad Bobur kabi temuriylar faoliyatida ham 
mujassam bo‘lgan.

Shu o‘rinda yana bir buyuk sarkarda bobomiz 
Jaloliddin Manguberdining harbiy merosi ham 
bebaho ekanini ta’kidlash joiz. Ulug‘ sarkarda harbiy 
faoliyati davomida qo‘shini tarkibida, boshqarish 
tizimida, qurol-yarog‘lar ta’minotida, jangovar 
harakatlari va boshqa harbiy jabhalarda ulug‘ 
ajdodlariga xos bo‘lgan eng yaxshi an’analarni 
saqlab qola olgan. Ayni paytda u bo‘lib o‘tgan 
janglarda harb ilmining yuksak bilimdoni, yangi 
harbiy taktikalarning yaratuvchisi, qo‘shinni mohirlik 
bilan boshqara oladigan lashkarboshi, qo‘rqmas, 
mard, qahramon kurashchi, Vatan, xalq ozodligi 
uchun jonini baxsh etgan fidoyi inson sifatida tarix 
sahifalariga muhrlandi. 

Sulton Jaloliddinning harbiy taktikasida eng ko‘p 
qo‘llanilgan jang usullaridan biri — bu dushman 
qo‘shini markaziga hujum qilib, uni parokanda etish, 

uning o‘rtasiga yorib kirib, qirib tashlashdan iborat 
bo‘lgan. Chunki markazning halokati qo‘shinning 
mag‘lubiyatiga olib kelgan. Jaloliddinning oz sonli 
lashkarlar bilan dushmanning ko‘p sonli qo‘shinlari 
ustidan doimo g‘alaba qilish sirlaridan biri ham ana 
shunda bo‘lgan. Jaloliddin Manguberdining kuch-
qudrati, qahramonligi, ulug‘ sarkarda, yetuk davlat 
rahbari, harbiy mahoratiga nafaqat atrofidagi unga 
hamkor, hamfikr bo‘lgan insonlar, amirlar, sultonlar, 
xonlar, shohlar, balki uning ashaddiy raqiblari, 
dushmanlari ham tan bergan. Masalan, Sind daryosi 
bo‘yidagi qattol jangdan keyin urush olovidan qutulib 
ketgan Jaloliddinning mardligidan hayratga tushgan 
Chingizxonning unga qarata “Haqiqiy ota o‘g‘il mana 
shunday bo‘lishi kerak! U shunday qirg‘inbarot jang 
maydonidan va o‘lim daryosi girdobidan qutulib 
himoya qirg‘og‘igacha chiqa oldimi, demak, undan 
yana ham ko‘p qahramonliklar va son-sanoqsiz 
tashvishlar kutish mumkin”, degan so‘zlarida ulug‘ 
sarkardaga nisbatan nafrat bilan birgalikda uning 
mardligiga tan berish ham o‘z ifodasini topgan. 

Jaloliddin Manguberdining o‘n bir yildan ortiq 
mo‘g‘ul bosqinchilariga qarshi olib borgan kurashi 
beiz ketmadi. U o‘z fidoyiligi, jasorati, matonati bilan 
ko‘p xalqlarni mo‘g‘ullar iskanjasiga tushishdan 
asrab qoldi. Mana, boy harbiy merosimizni o‘rganish 
nima uchun kerak?!

Ma’naviy jasorat —  
eng oliy talab

Inson o‘zligini anglagani, nasl-nasabini chuqurroq 
bilgani sari yuragida Vatanga muhabbat tuyg‘usi 
ulg‘aya boradi, tug‘ilib o‘sgan yurtiga mehri ortadi. 
Bu O‘zbekiston tuprog‘ida yashayotgan, uni o‘z 
ona Vatani deb biladigan barcha millat va elatlarga 
birdek daxldor. 

Xalqimiz boy tarix, yuksak madaniyat va buyuk 
ma’naviyatga ega. Zotan, eng qaltis va tahlikali 
davrlarda millatimizga umid va ishonch bergan, uni 
yovlarga qarshi kurashga undagan, ajdodlarimizni 
ilmiy kashfiyotlar, harbiy zafarlarga, ma’rifat 
mash’alini baland ko‘tarib, jaholatga qarshi chiqishga 
chorlagan beqiyos kuch ma’naviy jasorat tuyg‘usidir.  

Tarix sinovidan o‘tgan haqiqat shuki, ezgu 
g‘oyalarga, ma’naviy merosga, an’analar va 
zamonaviy talablarga asoslanmagan har qanday 
davlat tizimi uzoqqa bormaydi. Dunyoda eng qiyin 
ish insonni tarbiyalash, uning ongu tafakkurini 
shakllantirish, degan gap bor. Chunki bu borada 
quruq so‘z va hatto bilim-tajribaning o‘zigina kifoya 
qilmaydi. Bu borada, avvalambor, inson o‘zining 
amaliy ishi va ezgu sa’y-harakatlari, fidoyiligi bilan 
maqsadning to‘g‘riligi, haqqoniyligini isbotlab berishi 
kerak. 

Bizning maqsadimiz oddiy va hayotiy — harbiy 
xizmatchilar, shuningdek, yoshlar qalbi va ongida 
yuksak vatanparvarlik, daxldorlik tuyg‘ulari qaror 
topishi, oliyjanob fazilatlar ustuvor bo‘lishiga 
erishish. Tabiiyki, bunda farzandlarimizning 
nafaqat bilimini oshirish, balki ular qalbida 
mustaqilligimizni mustahkamlash bilan bog‘liq 
yangicha tafakkur, yangi g‘oyalarni kamol toptirish, 
ularni yurtimiz tinchligi, xalqimiz farovonligi va 
Vatanimiz taraqqiyotini ta’minlash yo‘lida ezgu 
ishlarga rag‘batlantirish, odamlar ongu shuurida 
hayotimizning turli sohalarida olib borilayotgan 
keng qamrovli islohotlarga daxldorlik, bunyodkorlik, 
kelajakka ishonch va shukronalik tuyg‘ularini 
rivojlantirish muhim ahamiyat kasb etadi. 

Xullas, Prezidentimizning Xavfsizlik kengashining 
kengaytirilgan yig‘ilishida bildirgan fikr-mulohazalari, 
soha mutasaddilariga, ijodkor ziyolilarga bergan 
topshiriqlari, ko‘rsatmalari Qurolli Kuchlarimiz 
jangovar qobiliyatini oshirish, mamlakatimiz 
sarhadlari xavfsizligi va hududiy yaxlit l igi, 
suverenitetini himoya qilish borasidagi chora-
tadbirlarni yangi bosqichga olib chiqishga xizmat 
qiladi. Ayni paytda jahonda ro‘y berayotgan 
ziddiyatlar, qurolli to‘qnashuvlar sharoitida har bir 
yurtdoshimizni doim ogoh va hushyor yashashga, 
Vatanimiz tinchligi, osoyishtaligi, taraqqiyoti yo‘lida 
bir tanu bir jon bo‘lib kurashishga undaydi.

Vatanni sevish, uni ko‘z qorachig‘idek asrab-
avaylash — har birimiz uchun muqaddas burch. 
Bugungi tahlikali, talato‘p dunyoda to‘g‘ri yo‘lni 
yo‘qotmasdan, turli aldov va hiylalarga uchmasdan, 
mana shu burchga hamisha sodiq qolsak, yuzimiz 
yorug‘, manzilimiz oydin bo‘lishi, shubhasiz. 

Har lahza turlanib boradi dunyo,
Shu fursat ortida qancha sir pinhon.
Qayda quyosh kulsa, qay joy zim-ziyo,
Kemaday chayqalib turibdi jahon.

Barimiz yo‘lovchi muqaddas yo‘lda,
Nurli manzillarga qadalgan nigoh.
Maqsadsiz odimlar — bari behuda,
Hushyor yashamasak, bo‘lmasak ogoh...

Barchamiz bir bo‘lsak — bitta ko‘z bo‘lsak,
Vahshatli to‘lqindan sog‘ o‘tajakmiz.
Ko‘nglimiz mushtarak, bitta so‘z bo‘lsak,
Sirli eshiklarni lang ochajakmiz.

Ne zotlar shu yurt deb o‘rtangan, yongan,
Qanchasining bag‘ri porayu kuyuk.
Vatanini sevgan har odamki shan,
Yurtin ardoqlagan har zotki — buyuk.

Buyuklar yurtidir demak bu o‘lka,
Amir Temur aytsin, Shiroq yo Kubro.
Yuziga, so‘ziga tushmas ko‘lanka, 
Chunki osmonini bezar Oy, Zuhro.

Senga panoh bo‘lsin porloq ziyolar,
Voz kech foniy dunyo savdolaridan.
Momolardan olgin ezgu duolar,
Ruhingga saboq ol bobolaringdan.

O‘g‘lon! Jasur ersang ayama jonni,
Bu Vatan abadiy, jon esa o‘tar.
Ko‘tar yelkang uzra O‘zbekistonni,
Dovrug‘ini ko‘tar, shonini ko‘tar.

Unutma!
Yovlar mo‘l, yo‘l etar davom,
Posbon bo‘l, ko‘nglingda muqaddas bir his.
Mudom jaranglasin qalbda bir kalom:
Vatanni asramoq — sevmoqday aziz!

O‘tkir RAHMAT

YURTIN ARDOQLAGAN HAR ZOTKI BUYUK

Kuchli ruhiy-ma’naviy tarbiya, harbiy-
vatanparvarlik tarbiyasi nafaqat Qurolli 
Kuchlar tizimi uchun, balki butun 
mamlakat yoshlari uchun ham eng muhim 
vositadir. Aynan ma’naviy-ruhiy tarbiya 
kerak paytda qalqon, kerak paytda 
himoya quroli vazifasini o`tay oladi.

Ana shu sa’y-harakatlar natijasida bugungi 
o‘zbek yigit-qizlari jahon sport arenalarida 
o‘zligini namoyon etayotir, fan olimpiadalarida 
g‘olib bo‘lmoqda, iste’dodi va san’ati bilan 
jahon hamjamiyatining mehrini qozonmoqda. 
Ishonamizki, bunday muvaffaqiyatlar keyin ham 
ko‘payadi. Negaki, joriy Yoshlar va biznesni 
qo‘llab-quvvatlash yilida harakatlar yanada 
kengayadi. Yil dasturi qabul qilinib, ertamiz 
egalari uchun muhim va dolzarb masalalarni 
hal etishga qaratilgan vazifalar belgilanadi va 
amalga oshiriladi. 

Davlatimiz rahbari yangi yil nomini e’lon 
qilar ekan, 2024-yilda ilm-fan, innovatsiya, IT 
kabi sohalarni hamda raqamli texnologiyalarni 
rivojlantirishga alohida e’tibor qaratilishini 
ta’kidladi. Ayni chog‘da ish o‘rinlari tashkil etish, 
aholi daromadlarini oshirish, ijtimoiy sohalar 
rivojini mutlaqo yangi bosqichga ko‘tarish 
masalalariga ham keng urg‘u berildi.

Darhaqiqat, hayotimiz tobora raqamlashib 
borayotgan hozirgi davrda yoshlarning IT 
sohasidagi bilimlarini oshirish hamda ularda 
raqamli texnologiyalarga nisbatan ko‘nikmalar 
hosil qilib borish dolzarb masala hisoblanadi. 
Bugungi kunda mamlakatimizda axborot 
texnologiyalari yo‘nalishida oliy ta’lim beruvchi 
muassasalar soni 60 tadan va ularda tahsil 
olayotgan talabalar soni 55 ming nafardan 
ortdi.

“Bir million dasturchi” loyihasi doirasida 

Qayd etilganidek, hisobot davrida qo‘mita a’zolari 
tomonidan qonunchilik va parlament nazorati faoliyati 
doirasida 86 ta masala ko‘rilgan, yalpi majlislarga 17 
ta masala kiritilgan, parlament eshituvi va parlament 
so‘rovi natijalari muhokamadan o‘tkazilgan. Ayni 
chog‘da 112 ta senator so‘rovi yuborilib, 92 ta masala 
ijobiy hal etilgan, qolganlari esa nazoratga olingan.

Qolaversa, Orolbo‘y in i  i j t imoiy- iqt isodiy 
rivojlantirish va ekologiya sohasiga oid 30 ta normativ-
huquqiy hujjat — qonunlar, xalqaro konvensiyalar 
hamda Prezidentning Farmon va qarorlari ijrosi 
o‘rganilib, ma’lumotlar tayyorlangan. Ekologiya 
va atrof-muhit muhofazasiga oid 10 ta qonun va 
qonunosti hujjatining o‘zaro muvofiqligi tahlil qilinib, 
ularni takomillashtirish bo‘yicha takliflar ilgari surilgan 
va keyinchalik ularning 6 tasi qonun sifatida ishlab 
chiqilib, ma’qullangan.

Investitsiya dasturlari ijrosi, hududlarni ijtimoiy-
iqtisodiy rivojlantirish, ekologiya va atrof-muhitni 
muhofaza qilish masalalari yuzasidan qonun 
hujjatlarining joylardagi ijrosini o‘rganish maqsadida 
qator nazorat-tahlil tadbirlari o‘tkazildi. Qolaversa, 
davlat rahbarining Qoraqalpog‘iston Respublikasini 
kompleks ijtimoiy-iqtisodiy rivojlantirishga qaratilgan 
Farmon va qarorlarining ijro etilishi hamda hududdagi 
tadbirkorlik subyektlariga berilgan soliq va boshqa 
imtiyozlar qo‘llanilishi yuzasidan monitoring olib 
borildi.

Chiqindilarni qayta ishlash hamda aholining 
ekologik madaniyatini yuksaltirish, atmosfera 
havosining ifloslanishi va daraxtlar noqonuniy 
kesilishining oldini olish holatlari, dorivor o‘simliklarni 
tabiiy muhitdan terib olishga kvota ajratish va uning 
shartlariga rioya qilinishi masalasi ham qo‘mita 
a’zolari tomonidan keng tahlil etildi.

Yig‘ilishda aytib o‘tilganidek, 2030-yilgacha 
barqaror rivojlanish sohasidagi milliy maqsad  va 
vazifalarning 6-maqsad 3-vazifasi doirasida Toshkent 
viloyati va Toshkent shahrida oqova suvlarni tozalash 
tizimida bajarilgan ishlar, suv resurslarini muhofaza 
qilish, ulardan oqilona va samarali foydalanish, suvni 
boshqarish mexanizmlarini takomillashtirish, sohaning 
qonunchilik bazasini mustahkamlash masalalari ham 
o‘rganib borildi.

Xususan, Toshkent shahri hududidan o‘tuvchi 
kanal va kollektorlar hamda ularning muhofaza 
zonalarida bajarilgan obodonlashtirish ishlari, 
“Aydar-Arnasoy” ko‘llar tizimida ekologik suv 
resurslari barqarorligini ta’minlash va  “Yashil makon” 
umummilliy loyihasining ijrosi yuzasidan mas’ullar 
axborotlari eshitildi.

Qo‘mita yig‘ilishida aholi murojaatlari bilan ishlash 
yo‘nalishidagi natijalar ham e’tirof etildi. 322 ta yozma 
murojaatning 250 tasi ijobiy hal qilingani va qolganlari 
nazoratga olingani bunga yaqqol misol. Masalan, 
Andijon tumanidagi bir nechta mahalla aholisining 
ohak sexlaridan chiqayotgan achchiq tutun insonlar 
salomatligiga jiddiy ta’sir qilayotganligi haqidagi 
murojaati mahalliy Kengash bilan hamkorlikda 
o‘rganilib, yakunda ijobiy hal etildi.

Yana bir  misol.  Shahrisabz tumanidagi 
Sarchashma qishlog‘i aholisini suv bilan ta’minlash 
maqsadida quri layotgan kanal muddatidan 
kechikayotgani to‘g‘risidagi senator so‘rovi ijrosi 
ham nazoratga olindi va e’tiborlisi, bu boradagi ishlar 
yakunlanish arafasida.

Qo‘mita tashabbusi bilan “Orolga madad” aksiyasi, 
Orolni qutqarish xalqaro xayriya jamg‘armasi bilan 
hamkorlikda Qonliko‘l va Kegeyli tumanlaridagi 2 ta 
maktabga suv tozalash uskunalari o‘rnatib berildi.

Yig‘ilishda qo‘mita oldida turgan dolzarb vazifalar 
ham ko‘rib chiqildi.

Orolbo‘yi mintaqasi ijtimoiy-iqtisodiy ekologik 
barqarorligini ta’minlash, aholining ekologik 
madaniyatini yuksaltirish, suv resurslaridan oqilona 
foydalanish, bioxilmaxillikni asrash, shuningdek, 
ekoturizmni rivojlantirish, hududlarni yashillashtirish, 
iqlim o‘zgarishi salbiy oqibatlarini yumshatish va 
qayta tiklanuvchi energiya manbalarini joriy etishni 
kengaytirish vazifalari ana shular jumlasidandir.

Chiqindi muammosini hal qilish, muhofazadagi 
tabiiy hududlarning kadastri yuritilishini ta’minlash, 
“O‘zbekiston — 2030” strategiyasida belgilangan 
tadbirlar ijrosini izchil amalga oshirish, atmosfera 
havosini himoyalash, sohaning qonunchilik bazasini 
yanada mustahkamlash masalalari ham qo‘mita 
a’zolarining ustuvor vazifalari sifatida ko‘rsatib o‘tildi.

“Xalq so‘zi”.

“2022 — 2026-yillarga 
m o ‘ l j a l l a n g a n  Ya n g i 
O‘zbekistonning taraqqiyot 

strategiyasi” hamda “O‘zbekiston 
— 2030” strategiyasida belgilangan 
ustuvor maqsad va vazifalardan kelib 
chiqib, Oliy Majlis Senatining Sud-
huquq masalalari va korrupsiyaga 
qarshi kurashish qo‘mitasi tomonidan 
2023-yilda bir qator ishlar ro‘yobga 
chiqarildi.

Hisobot yilida qonunchilik faoliyati 
yo‘nalishida parlament yuqori palatasiga 
kelgan 24 ta qonun va 26 ta dolzarb 
ijtimoiy-iqtisodiy masala qo‘mitamizda 
dastlabki tarzda ko‘rib chiqildi hamda 
tegishli xulosa va qarorlarga asosan 
Senatning yalpi hamda Kengash 
majlislarida ma’qullandi.

Qabul qilingan hujjatlardan biri 
— “Davlat hisobidan yuridik yordam 
ko‘rsatish to‘g‘risida”gi Qonunni alohida 
ta’kidlash zarur. Bu qonun bilan 
ma’muriy va fuqarolik ishlarida ham 
kam ta’minlangan aholi qatlami davlat 
tomonidan malakali yuridik yordam olish 
imkoniyatiga ega bo‘ldi.

Bunday fikrni “Xotin-qizlar va 
bolalar huquqlari, erkinliklari hamda 
qonuniy manfaatlarini ishonchli himoya 
qilish tizimi yanada takomillashtirilishi 
munosabati bi lan O‘zbekiston 

 SHARAFLI VA 
MUQADDAS 

BURCH
Bugungi kunda armiyamiz 

jahon harbiy qurilishining 
eng i lg ‘or  ta j r iba lar in i 

o‘zida mujassam etgan. Harbiy 
o‘quv yurtlarimizdagi ta’lim tizimi 
esa tubdan o‘zgarmoqda. Ularda 
bo‘lg‘usi ofitserlarni tayyorlash va 
tarbiyalash hozirgi zamon talablariga 
to‘la mos keladigan, prinsipial jihatdan 
mutlaqo yangi bo‘lgan o‘quv-texnik 
va ma’naviy-axloqiy asosda yo‘lga 
qo‘yilgan. 

Quvona r l i s i ,  ha rb i y  t a ’ l im 
sohasida ham aloqalar jadallashib, 
harbiy xizmatchilarni tor doiradagi 
mutaxassisliklar bo‘yicha tayyorlash 
maqsadida xorij iy davlatlarning 
y e t a k c h i  o l i y  h a r b i y  t a ’ l i m 
muassasalarida o‘qit ish davom 
ettirilmoqda. Jumladan, davlatimiz 
rahbarining 2021-yil 20-sentabrdagi 
tegishli qaroriga muvofiq, Mudofaa 
vazirligi oliy harbiy ta’lim muassasalari 
hamda o‘quv markazlarida Markaziy 
Osiyo va Yevropa davlatlari harbiy 
xizmatchilarining ta’lim olishi ham 
yo‘lga qo‘yildi.

O‘tgan qisqa muddatda uzluksiz 
harbiy ta’lim tizimini jahon standartlari 
darajasiga olib chiqish borasida 
jiddiy qadamlar tashlangani, Qurolli 
Kuchlar Akademiyasi harbiy ilm-
fan sohasi lokomotiviga aylangani, 
oliy harbiy ta’lim muassasalarida 
yangicha yondashuv va o‘quv 
uslublari joriy etilgani natijasida Vatan 
himoyachilarining harbiy xizmatga 
bo‘lgan yondashuvi tubdan o‘zgardi, 
harbiy qismlarda mas’uliyat va intizom 
mustahkamlandi.

“Armiya va xalq — bir tanu 
bir jondir” degan ulug‘ g‘oyani 
amalda ta’minlash yo‘lidagi sa’y-
harakatlar tufayli O‘zbekiston Qurolli 
Kuchlari respublikamiz mustaqilligi, 
xalqimizning tinch va osoyishta 
hayotini ishonchli himoya qilishning 
chinakam kafolati bo‘lmoqda. 

Globallashuv jarayonlari hamda 
odamlar, ayniqsa, yosh avlodning 
qalbi va ongi uchun kurash kuchayib 
borayotgan hozirgi o‘ta murakkab 
sharoitda harbiy-vatanparvarl ik 
ruhidagi tarbiyaning o‘rni va ahamiyati 
tobora ortib bormoqda.

Aynan shunday sharoitda yoshlarni 
harb iy -vatanparvar l i k ,  yuksak 
ma’naviy-axloqiy qadriyatlar ruhida 
tarbiyalash, ularning ongiga tinchlik 
va totuvlikni ko‘z qorachig‘idek asrab-
avaylash zarurligini chuqur singdirish, 
ularda milliy armiyamizdan faxrlanish 
va tinchlik degan buyuk ne’matni 
asrab-avaylash kabi tuyg‘ularni 
kuchaytirish kechiktirib bo‘lmas vazifa 
hisoblanadi.

Shu jihatdan, yoshlarni harbiy-
vatanparvarlik ruhida tarbiyalash, 
navqiron avlod vakillarining yurtimizdagi 
islohotlar jarayonidagi ishtirokini 
oshirish, ular o‘z intellektual va ijodiy 
salohiyatini ro‘yobga chiqarishi uchun 
sharoitlar yaratish, milliy armiyamizni 
yanada rivojlantirish va mamlakatimiz 
mudofaa qobiliyatini mustahkamlashga 
alohida e’tibor qaratilayotir. 

Prezidentimiz, Qurolli Kuchlar Oliy 
Bosh Qo‘mondoni Shavkat Mirziyoyev 
raisligida 12-yanvar kuni Xavfsizlik 
kengashining Qurolli Kuchlar va 
harb iy-ma’mur iy  sektor larn ing 

YUTUQLARIMIZ SALMOQLI BO‘LDI, VAZIFALARIMIZ YANADA ZALVARLI
Respublikasining ayrim qonun 
hujjatlariga o‘zgartish va qo‘shimchalar 
kiritish to‘g‘risida”gi Qonunga nisbatan 
ham aytish mumkin. Negaki, unga ko‘ra, 
xotin-qizlar va voyaga yetmaganlarga 
nisbatan tazyiq va zo‘ravonliklar uchun 
javobgarlik kuchaytirildi hamda bunday 
turdagi jinoyatlar uchun yengil choralar 
ko‘rilmasligi belgilandi.

“Normativ-huquqiy hujjatlar va ular 
loyihalarining korrupsiyaga qarshi 
ekspertizasi to‘g‘risida”gi Qonun bilan 
esa amaldagi qonunchilik hamda 
normativ-huquqiy hujjatlar va ular 
loyihalarining korrupsiyaga qarshi 
ekspertizasini o‘tkazish hamda tartibga 
solishning mustahkam huquqiy asosi 
yaratildi.

Shu o‘rinda qo‘mitamiz a’zolari 
tomonidan ahol ini  tashvishga 
solayotgan va ularning murojaatlarida 
ko‘p uchrayotgan dolzarb masalalar 
yechimiga doir qonunchilikdagi 
bo‘shliqlarni bartaraf etish borasida 
ham salmoqli ishlar bajarilganini aytish 
zarur. Ya’ni ikkita muhim masala 
bo‘yicha tahliliy o‘rganishlar olib 
borilgan. Xususan, xotin-qizlar va 
bolalar huquqlari, erkinliklarini ishonchli 
himoya qilish bo‘yicha o‘tkazilgan 
o‘rganishlar natijalari asosida qonun 
loyihasi ishlab chiqildi. Pirovardida loyiha 

keng jamoatchilik fikr-mulohazalari 
asosida yanada takomillashtirildi va 
qabul qilinib, amaliyotga tatbiq etildi.

Hisobot davrida qo‘mita tomonidan 
nazorat-tahlil yo‘nalishida ham bir qator 
tadbirlar amalga oshirildi. Masalan, 
inson huquq va erkinliklarini himoya 
qilish yo‘nalishida 2022-2023-yillarda 
davlat organlari hamda boshqa 
tashkilotlarga kelgan murojaatlar bilan 
ishlash holati o‘rganildi. Tahlil asosida 
qo‘mitamiz qarori qabul qilinib, idora va 
tashkilotlarga aniqlangan kamchiliklarni 
bartaraf etishga qaratilgan tavsiyalar 
berildi. 

Nazorat-tahlil tadbirlari doirasida 
sud-huquq sohasida O‘zbekiston 
Respublikasi Bosh prokuraturasi 
huzuridagi Majburiy ijro byurosining 
sud hujjatlari ijrosiga doir faoliyati 
o‘rganildi va aniqlangan kamchiliklar 
tegishli vazirlik va idoralar hamda OAV 
ishtirokida qo‘mita majlisida muhokama 
qilindi. Shu sa’y-harakatlar samarasi 
o‘laroq 100 nafardan ortiq fuqarolarning 
ishga tiklanilishiga erishildi.

Korrupsiyaga qarshi kurashish 
faol iyati  doirasida qo‘mitamiz 
tomonidan xalq deputatlari Xorazm 
viloyati Kengashi bilan birgalikda 
viloyatdagi hududiy davlat organlari 
rahbarlarining korrupsiyaga qarshi 

kurashish borasidagi faoliyati yuzasidan 
axborotlari eshitildi. Pirovardida esa 
aniqlangan kamchiliklarni bartaraf etish 
bo‘yicha qo‘shma qaror imzolandi va 
nazoratga olindi.

Qo‘mitamiz mas’ulligida Senatning 
prokuratura organlari faoliyati 
ustidan nazorat qiluvchi komissiyasi 
hamkorligida Prezidentimizning 
“2022 — 2024-yillarda O‘zbekiston 
Respublikasining ijtimoiy va ishlab 
chiqarish infratuzilmasini rivojlantirish 
chora-tadbirlari to‘g‘risida”gi qarori 
hamda sohaga oid boshqa normativ-
huquqiy hujjatlar ijrosi ustidan prokuror 
nazorati holati Toshkent viloyatida 
o‘rganildi. Uning natijalari bo‘yicha 
qo‘mita qarori va kamchiliklarni bartaraf 
etish bo‘yicha “Yo‘l xaritasi” qabul qilindi 
hamda uning bajarilishi ustidan nazorat 
o‘rnatildi.

Hisobot davrida qo‘mita a’zolari 
tomonidan jami 16 ta senator so‘rovi 
yuborildi va ularning aksariyati o‘zining 
ijobiy yechimini topdi. Masalan, M. 

G‘aniyeva so‘rovi natijasida Andijon 
viloyati tumanlarida aholini qiynab 
kelayotgan suv qudug‘iga yangi nasos 
o‘rnatish, tegishli joylarga svetofor 
qo‘yish va vaqtincha ko‘chirilgan 
tez tibbiy yordam punktining joyiga 
qaytarilishiga erishildi.

Senat qabulxonasida 398 nafar 
va hududlarda jami 3 ming 367 
nafar fuqaro qabul qilindi hamda ular 
murojaatlarining aksariyati ijobiy hal etildi 
va ayrimlari nazoratga olindi.

Shu bilan birga, qo‘mita xalqaro 
aloqalar yo‘nalishida ham keng 
formatda faoliyat olib bordi. “Barqaror 
rivojlanish maqsadlari oyligi” doirasida 
“Barqaror rivojlanishda erkin va ochiq 
jamiyatni hamda samarali va hisobdor 
davlatni shakllantirish” mavzuida xorijiy 
davlatlar vakillari, ommaviy axborot 
vositalari hamda keng jamoatchilik 
ishtirokida brifing o‘tkazildi. Ayni chog‘da 
hamkor davlatlar parlamenti a’zolari va 
xalqaro tashkilotlar vakillari bilan qator 
uchrashuvlar o‘tkazildi.

Ko‘rinib turibdiki, qo‘mitamiz a’zolari o‘tgan yilni yaxshi natijalar bilan 
yakunladi, oldimizda turgan vazifalar esa yanada zalvarli. Bu to‘g‘risida yaqinda 
bo‘lib o‘tgan qo‘mitamizning hisobot yig‘ilishida batafsil to‘xtalib o‘tdik hamda 
vazifalar yuzasidan fikrlashib oldik. 

Shuhrat CHO‘LLIYEV,
Oliy Majlis Senatining Sud-huquq masalalari va korrupsiyaga qarshi 

kurashish qo‘mitasi raisi o‘rinbosari.

Senat qo‘mitasida

Ekologiya va 
atrof-muhit muhofazasi — 

doimiy e’tiborda
Yaqinda bo‘lib o‘tgan Oliy Majlis Senati 

Orolbo‘yi mintaqasini rivojlantirish masalalari 
va ekologiya qo‘mitasining 2023-yilgi 
faoliyati yakunlariga bag‘ishlangan 
yig‘ilishda ayni masala chuqur muhokama 
qilindi.

2023-yildagi faoliyati yakunlari va 
yaqin istiqbolga mo‘ljallangan vazifalar 
muhokamas iga bag ‘ ish langan 
kengaytirilgan yig‘ilishda ham ushbu 
masalaga alohida e’tibor qaratildi. 

Davlat imiz rahbar i  bugungi 
kunda har birimiz amalda Vatan 
himoyachisi bo‘lishimiz, yoshlarimizni 
ham shu ruhda kamol toptirishimiz 
zarurligini ta’kidlab, yoshlarni harbiy-
vatanparvarlik ruhida tarbiyalash 
tizimini qayta ko‘rib chiqish yuzasidan 
teg ish l i  mutasadd i la rga  an iq 
topshiriqlar berdi.

Albatta, o‘tgan davrda bu borada 
salmoqli ishlar qilindi. Xususan, Qurolli 
Kuchlarning zamonaviy infratuzilmasi 
negizida va monomarkazlarda yoshlarni 
harbiy-vatanparvarlik ruhida tarbiyalash 
borasidagi ishlar yo‘lga qo‘yilgan. 

B u y u k  t a r i x i m i z ,  u l u g ‘ 
ajdodlarimizning boy ma’naviy merosi, 
Jaloliddin Manguberdi, Amir Temur, 
Zahiriddin Muhammad Bobur kabi 
sarkardalarning jahon sivilizatsiyasi 
hamda harbiy san’at rivojiga qo‘shgan 
hissalarini yoshlar o‘rtasida keng 
targ‘ib etish bo‘yicha ham muayyan 
ishlar amalga oshirildi. Natijada 
O‘zbekiston Qurolli Kuchlarining yangi, 
munosib avlodi shakllandi. Harbiylik 
obro‘-e’tiborli kasbga, yigit-qizlar orzu 
qiladigan sohaga aylandi.

Bugun harbiylikka bo‘lgan qiziqish 
yuqori. Ayni vaqtda mamlakatimizning 
barcha jabhasida “Xalq va armiya — 
bir tanu bir jondir” tamoyili asosida 
o‘tkazilayotgan ma’naviy-ma’rifiy 
tadbirlar yoshlar orasida harbiy 
xizmatning obro‘-e’tiborini, armiya va 
xalq yakdilligini yanada kuchaytirishga 
xizmat qilishi, shubhasiz. 

Sirasini aytganda, bugun milliy 
armiyamiz yoshlarning irodasini 
toblaydigan, ularni o‘z Vatani va 
xalqiga sadoqat ruhida tarbiyalaydigan 
jasorat va matonat maktabiga 
aylandi, deb baralla aytolamiz. Zotan, 
ularning harbiy xizmatga, el-yurt 
tinchligi va osoyishtaligi, osmonimiz 
musaffoligi, sarhadlarimiz daxlsizligini 
ta’minlashga bo‘lgan qiziqish va 
intilishi kuchaygan.

Yig‘ i l ishda bu yo‘nal ishdagi 
tadbirlarni kengaytirib, yoshlarni 
zamonaviy kasblarga o‘qitish va 
mehnat faoliyatini boshlashi uchun 
subsidiyalar orqali qo‘llab-quvvatlash 
zarurligi, ularning fuqarolik pozitsiyasini 
m u s t a h k a m l a s h  m a q s a d i d a 
mediamakonda olib borilayotgan 
harbiy-vatanparvarlik ruhidagi ishlarni 
kuchaytirish vazifasi qo‘yildiki, bu 
barcha darajadagi rahbarlar, jumladan, 
biz, deputatlar zimmasiga ham katta 
mas’uliyat yuklaydi.

Shu nuqtayi nazardan, yoshlarda 
ajdodlarimiz va ota-bobolarimizning 
Vatanni himoya qilishga oid an’ana 
va qadriyatlariga sadoqatli bo‘lish 
xususiyatlarini shakllantirish, ularning 
ongu shuuriga Vatan himoyasi sharafli 
va muqaddas burch ekanini chuqur 
singdirishdek ezgu ishlarda yanada 
faol va tashabbuskor bo‘lamiz. 
Faqat shundagina tizimli ishlar o‘z 
samarasini beraveradi.

Sherzod RAHMONOV,
Oliy Majlis Qonunchilik 

palatasining Mudofaa va xavfsizlik 
masalalari qo‘mitasi a’zosi.

2019 — 2022-yi l larda “uzbekcoders” 
platformasida ta’lim olayotganlar soni 2,5 
million nafardan oshgan. Shu jumladan, 
platforma orqali 1,2 milliondan ortiq yoshlar 
ta’lim olib, bitiruvchi sertifikatlarini qo‘lga 
kiritgan.

Respublika bo‘yicha 205 ta raqamli 
texnologiyalar o‘quv markazi tashkil etilgan 
bo‘lib, shu kunga qadar ularda 195 ming nafar 
tinglovchi o‘qitildi.

Shularga mos ravishda yoshlarning xalqaro 
IT-sertifikatlarini olish va o‘qish xarajatlarining 
50 foizgacha bo‘lgan qismini Davlat budjetidan 
to‘lash amaliyoti yo‘lga qo‘yildi. 2022-yilda 460, 
2023-yilning 9 oyida 618 nafardan ortiq yigit-
qizlarga bunday sertifikatlar xarajatlari qoplab 
berildi. IT-parklarning rezidenti bo‘lgan xususiy 
o‘quv markazlari soni 2020-yilda 11 tani tashkil 
etgan bo‘lsa, 2023-yil 9 oy yakunlariga ko‘ra 
ularning soni 278 taga yetkazildi. 

Darhaqiqat, joriy yilda yoshlar tadbirkorligini 
qo‘llab-quvvatlash borasidagi sa’y-harakatlar 
yanada keng quloch yozadi. Buning uchun 
davlatimizda yetarlicha resurs va imkoniyatlar 
bor. So‘nggi olti yilda 30 yoshgacha bo‘lgan 
tadbirkorlar 8 barobar ko‘payib, ularning soni 
750 mingdan oshgani fikrimizni tasdiqlaydi.

Ta’kidlash joizki, ular tadbirkorligi bo‘yicha 
yaxshi tizim yaratilgan. Xususan, respublikamiz 
tuman-shaharlarida 210 ta Yoshlar sanoat 
va tadbirkorlik zonasi ochilgan bo‘lib, ularda 
3,5 trln. so‘mlik 2408 ta loyiha amalga 
oshirilmoqda.

O‘tgan yili ushbu yo‘nalishda qo‘mitamiz 
tomonidan parlament nazorati olib borildi. 
Jumladan, Andijon, Farg‘ona, Toshkent 
viloyatlari va Toshkent shahridagi Yoshlar 
sanoat va tadbirkorlik zonalari faoliyati 
o‘rganildi. Uning natijalari dastlab qo‘mitada, 
keyin Senat Kengashida kengaytirilgan tartibda 
muhokama etildi va Kengash qarori qabul 
qilindi. Qaror ijrosi doirasida e’tiborga molik 
natijalarga ham erishildi. 

Xususan, budjet mablag‘lari hisobidan 
respublikadagi 15 ta YOSTZni tashqi 
muhandislik-kommunikatsiya tarmoqlari 
bilan ta’minlash uchun 16,3 mlrd. so‘m 
mablag‘ ajratildi, obyektlarda 9,9 mlrd. so‘mlik 
ishlar bajarildi va 10,2 mlrd. so‘m mablag‘ 
moliyalashtirib berildi.

Shuningdek, ijtimoiy va ishlab chiqarish 
infratuzilmasini rivojlantirish dasturida mahalliy 
budjetlarning qo‘shimcha manbalari mablag‘lari 
hisobidan 29 ta loyihaga 159,1 mlrd. so‘m 
va Tadbirkorlik infratuzilmasini rivojlantirish 
jamg‘armasi mablag‘lari hisobidan 116 ta 
loyihaga 29,4 mlrd. so‘m mablag‘ ajratilishiga 
erishildi.

Bundan tashqari, sohani tartibga soluvchi 
normativ-huquqiy hujjatlar ishlab chiqilib, 
hukumat tomonidan tasdiqlandi.

Ko ‘ r in ib  tu r ibd ik i ,  ox i rg i  y i l l a rda 
mamlakatimizda yoshlarning tadbirkorligini 
rivojlantirishga katta e’tibor qaratib kelinmoqda. 
Muhimi, joriy yilda bu ishlar ko‘lami yanada 
kengayadi, tabiiyki, natija ham shunga 
yarasha bo‘ladi. Yigit-qizlarimiz esa o‘zlariga 
qaratilayotgan bu e’tibordan ruh olib, yangi 
marralarga intiladi, Vatan taraqqiyoti va 
xalqimizning farovonligi yo‘lida xizmat qiladi. 
Mutasaddilar qatorida, biz, parlament vakillari 
ham ularga har tomonlama ko‘makchi bo‘lamiz.

Dilorom TOSHMUHAMEDOVA,
 Oliy Majlis Senatining Yoshlar, 

madaniyat va sport masalalari qo‘mitasi 
raisi o‘rinbosari. 

YOSHLARDAGI KUCH-SHIJOAT,  
BILIM VA INTILUVCHANLIK JAMIYATNI 

TARAQQIYOTGA OLIB CHIQADI

Fikr

Butun dunyoda yoshlarga jamiyatni harakatga keltiruvchi asosiy kuch sifatida 
qaraladi. Bu bejiz emas. Zero, ulardagi kuch-shijoat, bilim, eng muhimi, intiluvchanlik 
har qanday jamiyatni taraqqiyotga olib chiqadi. Buni ko‘plab rivojlangan mamlakatlar 
misolida ko‘rish mumkin.

Aytish joizki, bu borada O‘zbekiston ulkan salohiyatga ega. Ya’ni bizda aholining 
qariyb 60 foizini navqiron avlod tashkil etadi. Shu sababli ham oxirgi yillarda yurtimizda 
yoshlarni har tomonlama qo‘llab-quvvatlash, ular bandligini ta’minlash va tadbirkorlik 
faoliyatini rivojlantirish, sog‘lig‘ini saqlash, ta’lim olishi uchun shart-sharoit yaratish 
hamda ilg‘or tashabbuslarini ro‘yobga chiqarish masalalariga davlat siyosatining ustuvor 
yo‘nalishlaridan biri sifatida e’tibor qaratib kelinyapti.

Qonunchilik palatasi fraksiyalarida 

DOLZARB MASALALAR VA TASHABBUSLAR QO‘LLAB-QUVVATLANDI

Tadbirkorlar va ishbilarmonlar 
harakati — O‘zbekiston Liberal-
demokratik partiyasi fraksiyasi yig‘ilishida 
so‘nggi yillarda migratsiya va fuqarolikni 
rasmiylashtirish sohasida fuqarolarga 
hamda mamlakatimiz hududida doimiy 
yashovchi chet el fuqarolari va fuqaroligi 
bo‘lmagan shaxslarga qo‘shimcha qulayliklar 
yaratish bo‘yicha keng ko‘lamli ishlar amalga 
oshirilayotgani ta’kidlandi. 

Sohadagi ma’muriy huquqbuzarliklarni 
ularning ijtimoiy og‘irlik darajasidan kelib 
chiqqan holda qayta ko‘rib chiqish va 
jarima tarzidagi ma’muriy jazolarning 
miqdorini maqbullashtirish, ma’muriy ish 
ko‘rib chiqilishida aholining ovoragarchiligi, 
korrupsiya holatlari hamda ortiqcha 
byurokratik to‘siqlarni bartaraf etish zarurati 
yuzaga kelayotgani ham aytib o‘tildi. 

Fraksiya a’zolari tegishli qonun loyihasi 
bilan Ma’muriy javobgarlik to‘g‘risidagi 
kodeksga migratsiya va fuqarolikni 
rasmiylashtirish sohasidagi ma’muriy 
huquqbuzarliklar uchun jarima miqdorlarini 
aniq belgilash va ma’muriy ishlarni ko‘rib 
chiqishda fuqarolarga yengillik yaratishga 
oid kiritilayotgan normalarning ahamiyatiga 
to‘xtalib, bu bo‘yicha o‘z fikr-mulohazalarini 
bildirdi. 

O‘zbekiston “Mil l iy t iklanish” 
demokratik partiyasi fraksiyasi yig‘ilishida 
asosiy e’tibor Prezidentimizning O‘zbekiston 
Respublikasi Qurolli Kuchlari tashkil 
etilganining 32 yilligi va Vatan himoyachilari 
kuni munosabati bilan yo‘llagan bayram 
tabrigining mazmun-mohiyatiga qaratildi.

Fraksiya rahbari Alisher Qodirov zarur 
paytda har bir fuqaro Vatanni himoya qilishi, 
ayniqsa, mafkuraviy xurujlarda partiya, uning 

fraksiyasining har bir a’zosi munosib javob 
qaytara olishga tayyor bo‘lishi kerakligini 
ta’kidladi.

Yig‘ilishda qonun loyihalarini muhokama 
etish bilan birga, Oliy Majlis Qonunchilik 
palatasi Yoshlar masalalari bo‘yicha 
komissiyasining 2023-yildagi faoliyati 
to‘g‘risidagi axboroti ham eshitildi.

Hisobot davrida komissiya tomonidan 
yoshlarga oid davlat siyosatini izchil va 
samarali amalga oshirish borasida keng 
ko‘lamli ishlar qilinganiga e’tibor qaratildi. 

Bu boradagi sa’y-harakatlar e’tirof 
etilib, siyosiy partiyalar fraksiyalari bilan 
hamkorlikni yanada rivojlantirish, nazorat-
tahlil faoliyatini samarali yo‘lga qo‘yish 
bo‘yicha bir qator taklif va tavsiyalar berildi.

Muhokama jarayonida Yoshlar masalalari 
bo‘yicha komissiyaning axboroti ma’lumot 
uchun qabul qilindi.

O‘zbekiston “Adolat” sotsial-
demokratik partiyasi fraksiyasi yig‘ilishida 

“O‘zbekiston Respublikasining 
Ma’muriy javobgarlik to‘g‘risidagi 
kodeksiga migrats iya va 
fuqarolikni rasmiylashtirish 
sohasini takomillashtirishga 
qaratilgan o‘zgartirishlar kiritish 
haqida”gi qonun loyihasi ko‘rib 
chiqildi.

M u h o k a m a  d a v o m i d a 
d e p u t a t l a r  l o y i h a n i n g 
2233-moddasi bo‘yicha qonun 
tashabbuskorlariga bir qator 
savol lar  berdi .  Xususan, 
amaldagi moddada faqat mansabdor 
shaxslarga nisbatan jarima qo‘llash 
belgilangan. Taklif etilayotgan moddada 
esa davlat mulki hisoblangan pasportni 
yoki identifikatsiyalovchi ID kartani qonunga 
xilof ravishda olib qo‘yganlik yoxud garovga 
olganlik uchun faqat mansabdor shaxslarga 
emas, balki barcha uchun javobgarlikni 
belgilash maqsadida aniq jarima miqdorini 
ko‘rsatish taklif etilayotir. Bu qanchalik to‘g‘ri, 
degan savol o‘rtaga tashlandi.

Qonun tashabbuskorlari bugungi kunda 
jamiyatimizda fuqarolik pasporti yoki ID 
kartani garovga qo‘yib, ko‘plab o‘g‘rilik va 
tovlamachiliklar sodir etilayotganini bildirdi. 
Ularning aytishicha, oddiy velosiped olishda 
pasport yoki ID kartani garovga qo‘yib, aldab 

ketish holatlari kuzatilmoqda. Surishtiruvlar 
natijasida bunday holatlarda ushbu vositalar 
garov evaziga berilayotgani aniqlangan. 
Mazkur qonun loyihasida ko‘zda tutilayotgan 
jarimalarning barcha shaxsga nisbatan 
qo‘llanilishi yuzaga kelayotgan holatlarning 
oldini olishga yordam beradi. 

Qizg‘in savol-javoblarga boy bo‘lgan 
yig‘ilishda qonun loyihasi fraksiya a’zolari 
tomonidan qo‘llab-quvvatlandi. 

O‘zbekiston Xalq demokrat ik 
partiyasi fraksiyasi a’zolari O‘zbekiston 
Respublikasining Ma’muriy javobgarlik 
to‘g‘risidagi kodeksiga migratsiya va 
fuqarolikni rasmiylashtirish sohasini 
takomillashtirishga qaratilgan o‘zgartirishlar 
kiritish haqidagi qonun loyihasini atroflicha 
muhokama qilishdi. 

Ta’kidlab o‘tilganidek, qonun loyihasi 
b i lan ma’mur iy  jazo lar  miqdor in i 
kamaytirish, ularni bir xil ko‘rinishga 
keltirish, ma’muriy huquqbuzarliklarning 
xavflilik darajasidan kelib chiqqan hamda 
aholiga yengilliklar yaratish lozimligini 
inobatga olgan holda belgilanishini 
ta’minlash maqsadida Ma’muriy javobgarlik 
to‘g‘risidagi kodeksning ayrim moddalariga 
o‘zgartishlar kiritilmoqda. 

Xususan ,  kodeksn ing  223  va 
2 2 3 3 - m o d d a l a r i d a  k o ‘ r s a t i l g a n 
huquqbuzarliklar uchun belgilanadigan 
jarimalar miqdori bir xil ko‘rinishga 
keltirilmoqda. Bu ortiqcha byurokratik 
to‘siqlarni bartaraf etish va elektron ish 

yurituv tizimidan unumli foydalanishni 
ta’minlashga xizmat qiladi.  

Fraksiya a’zolari qonun loyihasini 
muhokama e ta r  ekan,  ma ’mur iy 
huquqbuzarliklar uchun jarima miqdorlarini 
aniq belgilash ijtimoiy adolat tamoyillariga 
mos kelishini hamda aholi orasida ijtimoiy 
himoyaga muhtoj shaxslarga yengillik 
yaratishga xizmat qilishini ta’kidlab o‘tdi. 
Bundan tashqari, ortiqcha byurokratiya 
hamda korrupsiyaviy holatlarning oldini olish 
ta’minlanadi. 

Kiritilayotgan normalar yuzasidan fikr-
mulohazalar almashingach qonun loyihasi 
deputatlar tomonidan qo‘llab-quvvatlandi.

O‘zbekiston Ekologik partiyasi 
fraksiyasi yig‘ilishida mazkur fraksiya 
hamda Ekologiya va atrof-muhitni muhofaza 
qilish masalalari qo‘mitasi tashabbusi 
asosida Ekologiya, atrof-muhitni muhofaza 
qilish va iqlim o‘zgarishi vazirining Toshkent 
shahri atmosfera havosi ifloslanishining 
oldini olish borasida amalga oshirilayotgan 
ishlar holati to‘g‘risidagi axborotini 
quyi palata majlisida eshitish masalasi 
muhokama etildi.

Aytilganidek, keyingi vaqtda jamoatchilik 
orasida poytaxtimizning ekologik holati 
keng muhokama markazida bo‘lmoqda. 
Aholi o‘rtasida ularning salomatligi va 
hayotiga bevosita ta’sir ko‘rsatayotgani 
ta ’k id lanayotgan ushbu eko log ik 
muammoning sabablari va yechimlari 
yuzasidan turli munosabatlar bildirilyapti.

Fraksiya a’zolari poytaxt atmosfera 
havosining ifloslanishi ham antropogen, ham 
tabiiy ifloslanish sababli ro‘y berayotganini 
alohida qayd etdilar.

Munozaralarda bu bo‘yicha qizg‘in 
fikr-mulohazalar bildirildi. Ekologiya, atrof-
muhitni muhofaza qilish va iqlim o‘zgarishi 
vazirining axborotini eshitish haqidagi 
tashabbus deputatlar tomonidan qo‘llab-
quvvatlandi.

Fraksiyalar yig‘ilishlarida, shuningdek, 
kun tartibidagi boshqa masalalar ham ko‘rib 
chiqildi va tegishli qarorlar qabul qilindi. 

 “Xalq so‘zi”.

Siyosiy partiyalarning Oliy Majlis Qonunchilik palatasidagi fraksiyalarining 
yig‘ilishlari bo‘lib o‘tdi. Ularda quyi palataning navbatdagi majlisi kun 
tartibiga kiritilishi rejalashtirilayotgan bir qator qonun loyihalari ko‘rib 
chiqildi. Shulardan biri — “O‘zbekiston Respublikasining Ma’muriy 
javobgarlik to‘g‘risidagi kodeksiga migratsiya va fuqarolikni rasmiylashtirish 
sohasini takomillashtirishga qaratilgan o‘zgartirishlar kiritish haqida”gi 
qonun loyihasidir. 

— Yoz chi l lasida bir  kun suvdan 
qolgan qo‘y qishdan omon chiqmaydi, 
— deydi Konimex tumanida joylashgan 
“Konimex-Sarjal-Qo‘ssoy” MCHJ cho‘poni 
Abay Ko‘charboyev. — Shuningdek, yozgi 
garmselda yotib qolgan qo‘y ham qaytib 
o‘nglanmaydi. Ota-bobolarimiz shuning uchun 
ham ayni garmselda suruvni garmga yoyib, 
qo‘y-qo‘zining iligini to‘ldirishgan.

Qizilqumlik chorvadorlar kuchli jala, 
bo‘ralab qor yog‘sagina suruvni qo‘raga 
qamashar ekan. Shunda ham uning uzoq 
yotib qolishiga yo‘l qo‘yishmaydi. Sababi 
yotoqda qo‘yning ko‘krak qafasi terlab, o‘pkasi 
shamollab qoladi.

Chorva mollarining ko‘payishi aholi 
turmush farovonligini oshiradi. Bu borada 
bobolarimizning “Qo‘yning tuyog‘idan ham 
qattiq kishigina chorvaning ortidan non yeydi”, 
degan naqlida zarracha mubolag‘a yo‘q. 
Chorvadorlar bu mashaqqatlarga bolalikdanoq 
ko‘nikib ketishgan, oila a’zolarining kayfiyati 
ham chorvasining halovatiga bog‘liq. Shu 
mehnat ortidan cho‘lning olis ovullaridagi 
o‘tovlarda cho‘pon chirog‘i yonib, ming-minglab 
avlod o‘z baxtu iqbolini topgan. Elga to‘ylar 
berib, quvonchu tashvishini baham ko‘rishgan.

Ammo o‘tgan asrning so‘nggi yigirma 
yilidagi muayyan sabablar sohani ortga 
tortib ketdiki, endilikda ushbu muammolarni 
omilkorlik, iroda va asriy tajribalarning 
o‘zi bilangina yengish qiyin kechmoqda. 
Xo‘sh, qizilqumlik chorvadorlarni qiynayotgan 
muammoning ildizi qayerda?

Inqirozning ildizi chuqur
Qorako‘lchilikda biya zardobi preparati 

(SJK)ning qo‘llanishi soha inqirozining asosiy 
sababi ekanligi tan olinganiga ham ellik yilcha 
bo‘lib qoldi. Ushbu amaliyotdan voz kechilib, 
unga taqiq qo‘yilganiga esa qirq yildan oshibdi 
hamki Qizilqumda qorako‘lchilik oldinga 
siljimadi. Teri sifatini qo‘ya turaylik, chorva bosh 
soni ham kamaysa kamaydiki, oshgani yo‘q.

Bir paytlar bir yarim million boshga dovur 
qorako‘l zotli qo‘ylar boqilgan Uchquduq 
va Tomdi tumanlarining yaylovlari deyarli 
bo‘m-bo‘sh bo‘lsa, Nurota va Konimex 
tumanlarida MCHJ maqomida faoliyatini saqlab 
qolgan qorako‘lchilik-naslchilik xo‘jaliklari 
arang kun kechirmoqda. Qolaversa, so‘nggi 

yillarda cho‘llanish va yaylovlar degradatsiyasi 
hamda surunkali qurg‘oqchiliklar Qizilqumda 
chorvaning taqdirini qiyin ahvolda qoldirdi.

Yashirib nima qildik, yaylov muammosi 
respublikaning barcha hududida mavjud. 
Qahramonimiz Abay Ko‘charboyev yaylov tor 
emasmi, degan savolimizga “nachora, bori 
shu” degandek yelka qisadi. Jamiyatning bosh 
zootexnigi esa qurg‘oqchilik sabab bir qator 
suruvlarni qo‘shni hududlardagi yaylovlarga 
ko‘chirishga majbur bo‘lishayotganligini 
ta’kidlaydi.

— Qorako‘lchilikda uzoq yillar yaylov omili 
e’tiborga olinmadi, — deydi MCHJ bosh 
zootexnigi Baurjon Hamroyev. — Sohaning 
ortga ketishi ko‘p jihatdan yaylovlar holati, 
ulardan foydalanishda o‘zibo‘larchilikning 
oqibatidir. Sababi yaylovning hosildorligi 
faqatgina yog‘ingarchilikka emas, uni muhofaza 
qilish, undan oziqlanadigan chorva soni, yaylov 
almashtirib turishning qat’iyligiga ham bog‘liq. 

Shu j ihatdan 2019-yi ln ing 20-may 
kuni “Yaylovlar to‘g‘risida”gi O‘zbekiston 
Respublikasi Qonuni qabul qilinishini Qizilqum 
chorvadorlari uzoq qurg‘oqchilikdan so‘ng 
intiqib kutilgan obihayot misoli kutib oldilar.

— Bolaligimizda saksovulzor va izenzorlar 
qishlog‘imizga tutashib ketgan edi, — deydi 
Navoiy viloyati “Qorako‘l” uyushmasining bosh 
chorvashunosi Jonibek Jo‘rayev. — Qor qalin 
tushganida mayda shoxli mollar saksovul, 
juzgan va izen novdalari bilan oziqlanardi. 
Ularning yo‘q bo‘lib ketishi sababi faqat 
qurg‘oqchilikda emas, deb o‘ylayman.

Viloyatning aksariyat qorako‘lchilikka 

ixtisoslashtirilgan hududlarida aholi suyultirilgan 
gaz, ko‘mir bilan qanchalik a’lo darajada 
ta’minlanmasin, qishloq, ovul va qo‘rg‘onlarda 
tandir-o‘choq o‘tini (saksovul va shuvoq) 
yaylovning zimmasida. Achinarlisi, saksovulning 
traktor bilan qayirib, shuvoqning ketmon 
yordamida tag-tomiri bilan chopib olinishi 
natijasida yaylovlarga uzoq yil o‘nglanmas zarar 
yetdi. Shuningdek, turli hasharotlar, ayniqsa, 
chigirtka xurujlari so‘nggi yillarda bir qator 
hududlarda yaylovlarni abgor qildi.

Demak, qorako‘lchilik ravnaqi yo‘lida, eng 
avvalo, yaylovlarning holatini yaxshilash lozim. 
Yaylov o‘t-o‘langa boy bo‘lmas ekan, qorako‘l 
terining sifati ham yuqorilamaydi. Misol uchun, 
shuvoq tarkibida oltin borligi tasdiqlangan 
fakt. Shu sabab sur va shobdor terilar tilladay 
tovlanadi. Haqiqiy Buxoro qoraqo‘lining 
dovrug‘iyam shunda bo‘lgan...

Manfaatlar mushtarakligi 
muhim

Jahon mo‘ynachiligi tarixida Buxoro 
qorako‘lining o‘z o‘rni bor. Tarixchi va 
sayyohlarning qayd etishicha, Buyuk Ipak 
yo‘lining karvonlari Yevropaga borarkan, 
qorako‘l teri asosiy mahsulotlardan biri sanalib, 
Buxoroning sur, shobdor qorako‘l terilari o‘z 
davrining bozorlarida qo‘lma-qo‘l bo‘lgan. 

bugun otarga bog‘lab turgan bo‘lsa ajab emas. 
Boshqacharoq aytsak, cho‘pon xo‘jalikning 
qo‘y-qo‘zisi ko‘payishidan uncha manfaatdor 
emas. Uning o‘rniga o‘zining shaxsiy qo‘ylarini 
bor-yo‘g‘i o‘n ikki boshga ko‘paytirsa, bu — 
jamiyat berayotgan bir yillik oylik maoshga teng 
daromad, degani. 

Bu mulohazalar bilan cho‘ponni g‘irromlikda 
ayblash fikridan yiroqmiz. Ammo cho‘pon 
uchun qorako‘l teri yo‘nalishidan go‘sht 
yo‘nalishi foydaliroq ekan, u tabiiyki, naslchilik 
ishlarini keyingi navbatga qo‘yib, shu asosda 
ish ko‘radi. Qorako‘l terida ko‘ngildagi gulga 
erishish, ko‘zlangan rang chiqishi yoki suruvga 
“begona” nav aralashmasligidan u deyarli 
manfaatdor emas. Albatta, bularning barchasini 
risoladagidek tashkil etish uchun xo‘jalik 
paychilari cho‘ponning moddiy manfaatdorligini 
oshirishi, naslchilik va seleksiya ishlarini 
zamonaviy mezonlar asosida yo‘lga qo‘yish 
maqsadida ilmiy-tadqiqot institutlari bilan 
hamkorlikni o‘rnatishi zarur.

 Qars ikki qo‘ldan...
“Chorvaning rizqi dalada”, deydi xalqimiz. 

Baurjon Hamroyevning ta’kidlashicha, yoz bo‘yi 
yetarli vazn to‘play olmagan qorako‘l qo‘ylar 
qo‘ldan oziqlantirilmasa, qishning zahriga 
chidashi qiyin bo‘larkan. Shu ma’noda, qishlov 
nafaqat chorvador, balki soha uchun ham 
muhim sinov davri hisoblanadi.

Prezidentimizning 2017-yilning 16-mart 
kungi “Chorvachilikda iqtisodiy islohotlarni 
chuqurlashtirishga doir qo‘shimcha chora-
tadbirlar to‘g‘risida”, 2020-yil 29-yanvardagi 
“Chorvachilik tarmog‘ini davlat tomonidan 
qo‘llab-quvvatlashning qo‘shimcha chora-
tadbirlari to‘g‘risida”gi qarorlarida bu borada 
muhim vazifalar belgilangani e’tiborga molik.

Unga ko‘ra, chorvachilik va naslchilik 
sohasini davlat tomonidan qo‘llab-quvvatlash, 
mahsuldorlikni oshirish va ozuqabop ekinlar 
urug‘chiligini rivojlantirish, chorvachilikning 
barcha tarmog‘i faoliyatini ilmiy asosda tashkil 
etish, innovatsion ishlanmalarni mahsulot 
yetishtirish va naslchilik seleksiya amaliyotiga 
joriy qilish, chorvachilik mahsulotlarini qayta 
ishlashni rivojlantirish kabi vazifalar ijrosiga 
jiddiy e’tibor qaratilgan.

Ayni jarayonda yangi me’yorlarga muvofiq, 
naslchilik subyektlari uchun ularning asosiy 
faoliyat turi bo‘yicha foyda solig‘i (tijorat 
banklarida joylashtirilgan mablag‘lardan 
olingan foizlardan tashqari), mol-mulk solig‘i, 
yer solig‘i va suv resurslaridan foydalanganlik 
uchun soliqni 50 foiz pasaytirilgan stavkada 
to‘lash shaklidagi soliq imtiyozi muddati 
iqtisod qilingan mablag‘larni asosiy faoliyatni 
rivojlantirishga yo‘naltirish sharti bilan 2025-yil 
1-yanvarga qadar uzaytirildi.

Umuman olganda, bu kabi chora-tadbirlar 
inqirozga uchragan yaylovlar hosildorligini 
tubdan oshirish, yaylovlar cho‘llanishining oldini 
olish va tiklashning kafolatli yo‘li — yaylov 
almashinishini ta’minlashga xizmat qiladi. Ayni 
jarayonda qorako‘lchilik subyektlarida daromad 
manbalarini ko‘paytirish bilan birga tabiatni 
muhofaza etish, ilg‘or tajribalarni qo‘llash 
natijasida tabiiy o‘tlatish orqali qorako‘l terilar 
sifatini yaxshilash, chorva mol bosh sonini 
mutanosib ravishda oshirib borishga erishiladi.

Bu esa, o‘z navbatida, asriy Qizilqum 
cho‘llarida ming-minglab chorvador oilalari 
farovonl igini  yanada oshir ib, bunday 
yangilanish va o‘zgarishlar cho‘ponu cho‘liqlar 
hayotida ham o‘z aksini topishiga ishongimiz 
keladi.

Temur ESHBOYEV
(“Xalq so‘zi”).

ERTASI 
KIMNING 
QO‘LIDA ?QORAKO‘LCHILIKNING

Nuqtai nazar

Qizilqumda ota-bobolarimiz azaldan chorva bilan shug‘ullanib, o‘zbek qorako‘lchiligining 
dovrug‘ini dunyoga yoyishgan. Adog‘i osmonga tutashib ketgan biyday kengliklar, 
chorvachilik uchun harchand qulay bo‘lmasin, yozning jaziramasi, qishning rutubati, 
ko‘klamning noqulay ob-havosi, kuzning kutilmagan injiqliklari bilan yil — o‘n ikki oy 
cho‘ponu cho‘liqlarni sinovdan o‘tkazadi. 

Ammo iqlim injiqliklari, ichimlik va chorva suvining tashvishlariga bo‘yin egmagan 
qizilqumlik chorvadorlar yilning to‘rt faslidan ham hikmat topib, katta hayotiy tajribadan 
unumli foydalanib kelishayotgani ayni haqiqat.

— Bugungi kunda qo`y juniga ham deyarli xaridor 
yo`q, — deydi tadbirkor Botirxon Kushkarbekov. 
— Yaqinda Farg`ona vodiysidan bir tadbirkor 
bilan gaplashdik. Yetkazib bersanglar, kilosini 
800 so`mdan olamiz, deya shartini aytdi. Bir bosh 
qo`yimiz nari borsa 1,5 kilogramm jun beradi. 
Bitta qo`yning junini esa 4,5-5 ming so`mga 
qirqtiramiz. Xullas, qo`y junining turgan-bitgani 
zarar.

Muddatli harbiy xizmatni 
o‘tab bo‘lgach, shartnoma 
bo‘yicha qoldim. 2010-yilda 
Janubi-G‘arbiy maxsus harbiy 
okrugi miqyosida o‘tkazilgan 
“Eng ilg‘or razvedka guruhi” 
musobaqasida birinchi o‘rinni 
egalladim.

Sportning yengil atletika 
turiga qiziqishim baland edi. 
O‘sha vaqtlarda sportning 
shu yo‘nal ishi  bo‘y icha 
o‘tkazi lgan musobaqada 
besh karra g‘oliblik nasib 
etdi. Keyinchalik “Eng ilg‘or 
mutaxassis” tanlovining “Eng 
ilg‘or serjant” musobaqasida 
Janubi-G‘arbiy maxsus harbiy 
okrug miqyosida birinchi, 
Mudofaa vazirligi miqyosida 
esa ikkinchi o‘rinni egalladim.

2017-yildan esa xizmatni 
Markaziy harbiy okrugda 
davom ettirdim. Bu yerda 
“Eng ilg‘or razvedka guruhi” 
musobaqasida umumjamoa 
hisobida birinchi, “Eng ilg‘or 
kasb ustasi” tanlovining “Eng 
ilg‘or serjant” musobaqasi 
g‘olibligini, Mudofaa vazirligi 
miqyosida esa ikk inchi 
o ‘ r inn i  qo ‘ lga  k i r i td im. 
O‘ tgan y i l lar  davomida 
erishgan muvaffaqiyatlarim 
mus taq i l l i g im izn ing  32 
yilligi bayramida e’tirof etildi 
va “Jasorat” medali bilan 
taqdirlandim.

Prezidentimiz tomonidan 
ushbu mukofotga loy iq 
ko‘rilganim, Vatanimiz tinchligi 
yo‘lida sadoqat bilan xizmat 
qilishda iftixor bag‘ishladi 

Aks sado

ISHONCH 
KATTA MAS’ULIYAT 

YUKLAYDI
Askarlik libosini kiyish, Vatan posboni bo‘lib, yurt 

himoyasida turish har bir yigitning orzusidir.
Surxondaryo viloyatining Oltinsoy tumanida 

tug‘ilganman. 19 yildan beri Qurolli Kuchlar safida 
faoliyat olib boryapman. Yoshligimda bu sohaga qiziqib, 
men ham harbiylikka erishsam, Vatanim xizmatida 
bo‘lib, ota-onam ishonchini oqlasam, deb orzu qilardim. 
2004-yilda muddatli harbiy xizmatga chaqirildim. Bu 
davrda komandirlarimizning ma’nan va jismonan yetukligi, 
dovyurakligi, shijoati havasimni yanada oshirdi.

va yuksak mas’uliyat ham 
yukladi. 

Shu kungacha erishgan 
m u v a f f a q i y a t l a r i m d a 
oilam, komandirlarim va 
safdoshlarimning hissasi 
katta. Chunki ularning qo‘llab-
quvvatlashlari va bildirgan 
ishonchi bilan yutuqlarga 
erishyapman.

K u n i  k e c h a  e s a 
Prezidentimizning Vatan 
h i m o y a c h i l a r i  k u n i 
munosabati bilan yo‘llangan 
bayram tabrigida jangovar 
v a  m a ’ n a v i y - m a ’ r i f i y 
tayyorgarlik bo‘yicha ishlarni 
yanada kuchaytirish, shaxsiy 
tarkibni Vatanga, harbiy 
burchga hamda qasamyodga 
sodiq, yuksak jangovar 
va axloqiy-ruhiy barqaror 
bo‘lib shakllanishi yo‘lida 
jonbozlik ko‘rsatish borasida 
bildirgan fikrlari bizdan o‘z 
ustimizda yanada ko‘proq 
ishlashimizni talab etadi. 
Bundan keyin ham yurtimiz 
tinchligi, milliy armiyamiz 
rivoji uchun mehnat qilishdan 
to‘xtamayman. Zero, harbiylik 
doimiy mas’uliyat, bir umr 
qasamyodga sodiq bo‘lib 
qolish esa harbiy xizmatchi 
uchun yuksak sharafdir.

Mansur 
TOG‘AYNIYOZOV,

Markaziy harbiy okrugga 
qarashli harbiy qismning 
Ikkinchi darajali yo‘riqchi 
serjanti, “Jasorat” medali  

sohibi.

B a y r a m  m u n o s a b a t i 
bilan Farg‘ona shahridagi 
“Motamsaro ona” haykali 
poyiga gul qo‘yish marosimi 
va harbiy bo‘linmalar marshi 
o‘tkazildi. Tantanali tadbirda 
Farg‘ona viloyati hokimi, 
harb iy -ma’mur iy  sektor 
rahbari X. Bozorov, Sharqiy 
harbiy okrug qo‘shinlari 
q o ‘ m o n d o n i ,  g e n e r a l -
mayor O. Saidov, viloyat 
sektorlari rahbarlari, viloyat 
xavfsizlik hamda mudofaa 
tizimi rahbarlari, davlat va 
jamoat tashkilotlari vakillari, 
nuroniylar va yoshlar ishtirok 
etdi. 

Shu kuni bayram tadbiri 
Islom Karimov nomidagi 
viloyat teatr-konsert saroyida 
davom etdi. Unda Farg‘ona 
viloyati hokimi harbiylar va 
ularning oila a’zolarini bayram 
bilan samimiy qutladi.

Tantanada yurt tinchligi 
yo‘lida sidqidildan xizmat 
qilayotgan bir guruh harbiy 
xizmatchilar va huquqni 
muhofaza qilish organlari 
xodimlariga viloyat hokimining 

VATANNING FAXRI 
VA G‘URURI

Shukuh

O‘zbekiston Respublikasi Qurolli Kuchlari tashkil 
etilganining 32 yilligi hamda Vatan himoyachilari kuni 
Farg‘ona viloyatida ham keng nishonlandi.

faxriy yorliqlari hamda esdalik 
sovg‘alari topshirildi.

— Bayram arafasida 
bo‘ l ib  o ‘ tgan Xavfs iz l ik 
kengashining kengaytirilgan 
yig‘il ishida Prezidentimiz 
“Bugungi kunda har birimiz 
amalda Vatan himoyachisi 
bo‘lishimiz, yoshlarimizni ham 
shu ruhda kamol toptirishimiz 
zarur” deya alohida e’tirof 
etgani bejiz emas, — deydi 
polkovnik Jamshid Karimov. 
— Boisi bugungi dolg‘ali 
z a m o n a m i z d a  h a r b i y -
vatanparvar l ik  ruh idagi 
tarbiyaning o‘rni va ahamiyati 
beqiyos. Aholi, ayniqsa, 
yoshlarni shunday ruhda 
tarbiyalashda biz faollik va 
ibrat ko‘rsatishi zarur.

Bugungi e’tibor va rag‘bat 
esa ezgu tashabbuslar ijobati 
yo‘lida yanada g‘ayrat-shijoat 
bilan faoliyat olib borishga 
undaydi.

Tadbirga san’atkor lar 
i j rosidagi kuy-qo‘shiqlar 
yanada fayz baxsh etdi.

Botir MADIYOROV
(“Xalq so‘zi”).

Mamlakatimizning diqqatga sazovor joylariga sayohat
Qoraqalpog‘istonda Turizm qo‘mitasi tomonidan Yoshlar ishlari 

agentligi, Oliy ta’lim, fan va innovatsiyalar, shuningdek, Maktabgacha va 
maktab ta’limi vazirliklari bilan hamkorlikda “Yoshlar turizmi haftaligi” 
tashkil etildi.

Haftalik

«Toshkent irrigatsiya va 
qishloq xo‘jaligini mexani-
zatsiyalash muhandislari  
instituti» MTU rahbariya-
ti, professor-o‘qituvchilar  
jamoasi hamda kasaba  
u y u s h m a s i  q o ‘ m i t a s i  
professor

Tolibjon  
XUDOYBERDIYEVning
vafoti  munosabati bilan 

marhumning oila a’zolari 
va yaqinlariga ta’ziya izhor 
qiladi. 

Tadbirni o‘tkazishdan maqsad 
yigit-qizlarning yurtimizdagi diqqatga 
s a z o v o r  j o y l a r g a  s a y o h a t i n i 

uyushtirish orqali O‘zbekistonning boy 
tarixi, madaniy merosi bilan yaqindan 
tanishtirishdan iborat edi. Aksiya ana 

shu maqsadga erishishda muhim omil 
bo‘lib xizmat qildi.

Haftal ik davomida 7 dan 30 
yoshgacha bo‘ lgan o‘quvchi va 
talaba-yoshlarning mamlakat bo‘ylab 
sayohat qilishi uchun qo‘shimcha 
qu lay l i k l a r  ya ra t i sh  bo ras ida 
transport xarajatlari, teatr, kinoteatr 
hamda konsert dasturlariga kirish 

uchun maxsus chegirmalar joriy 
etildi. Muzey va madaniy meros 
obyekt la r iga  esa bepu l  k i r i sh 
imkoniyati yaratildi.

“Yoshlar  tur izmi  haf ta l ig i ”da 
Qoraqalpog‘istondan 16 mingdan 
ziyod yigit-qizlar faol ishtirok etishdi. 

G‘ayrat OTAJONOV
(“Xalq so‘zi”).

Afsuski, yurtimizda qorako‘l qo‘ylarining 
asos iy  q ismi  boq i layotgan Navo iy 
viloyatining Qizilqum yaylovlarida uzoq 
yillar naslchilik va seleksiya ishlarining 
e’tibordan chetda qolganligining asoratlari 
surunkali qurg‘oqchiliklardan kam emas. 
Natijada so‘nggi yigirma besh yil ichida 
qorako‘lchilikning mo‘ynabop teri ishlab 
chiqarish yo‘nalishida ko‘zga yarq etib 
tashlanadigan natija qo‘lga kiritilmadi.

— Bugungi kunda qo‘y juniga ham 
deyarli xaridor yo‘q, — deydi tadbirkor 
Botirxon Kushkarbekov. — Yaqinda Farg‘ona 
vodiysidan bir tadbirkor bilan gaplashdik. 
Yetkazib bersanglar, kilosini 800 so‘mdan 
olamiz, deya shartini aytdi. Bir bosh qo‘yimiz 
nari borsa 1,5 kilogramm jun beradi. Bitta 
qo‘yning junini esa 4,5-5 ming so‘mga 
qirqtiramiz. Xullas, qo‘y junining turgan-
bitgani zarar.

Tajribali cho‘pon Abay Ko‘charboyevning 
qayd etishicha, qarovida ixtisoslashtirilgan 
xo‘jalikning 400 bosh qo‘yi mavjud. Har biri 
uchun 2,5 ming so‘mdan jami 1 million so‘m 
oylik ish haqi hisoblanib, qo‘liga 850 ming 
so‘m atrofida pul tegadi. Ellik besh yoshga 
kirib, umrining qariyb qirq yilini chorva ortidan 
o‘tkazgan cho‘ponga yana besh yildan so‘ng 
qancha pensiya tayinlanar ekan, degan fikr 
xayolimizdan o‘tdi.

Yashirib nima qilamiz, Abay og‘a bu 
maoshga ro‘zg‘or tebratishi qiyin. Suruvda 
o‘zining shaxsiy qo‘y-qo‘zilari ham bor. Ularni 
ko‘paytirib, yetmaganiga shaxsiy chorvasi 
daromadidan qo‘shadi. Shu manfaatgina uni 


